
2021 — Ёшларни қўллаб-қувватлаш 
ва аҳоли саломатлигини мустаҳкамлаш йили

ДЕПУТАТ ФИКРИ
Ўзбекистон Республикаси Президенти Шавкат 

Мирзиёевнинг Олий Мажлисга Мурожаатномаси 
халқимиз томонидан қизғин қўллаб-қувватланиб, 
муҳокама этилмоқда.

Олий Мажлис Қонунчилик палатаси депутатлари 
Мурожаатномада илгари сур ил ган ғоялар,  
белгилаб берилган вазифаларга фаол муносабат 
билдиришмоқда. 

Улуғбек 
ВАФОЕВ,
Олий Мажлис 
Қонунчилик 
палатаси 
депутати, 
ЎзХДП гуруҳи 
аъзоси:

— Мурожаатномада, энг аввало, иқтисодий кўрсаткичлар-
ни оширишдан бошлаб, 5 та стратегик йўналиш бўйича жуда 
кўп вазифлар белгилаб берилди. Уларнинг ижроси ривожлан-
ган давлатлар қаторидан жой олишимизни тезлаштиради. 
Халқимиз ҳаётини сифат жиҳатидан янги босқичга кўтаради. 
Бу жараёнда биз депутатлар фаол бўлишимиз ва ҳар бири-
миз ўз вазифамизни аниқ белгилаб олмоғимиз керак. 

Шоҳиста 
ТУРҒУНОВА,
Олий Мажлис 
Қонунчилик 
палатасидаги 
ЎзХДП 
фракцияси 
аъзоси:

– Ёшларнинг соғлиғи, тарбияси, мутахассислиги билан 
боғлиқ ишларни дастлабки бўғин – мактабгача таълимдан 
бошлаб ривожлантириш керак. Фикримча, давлат мактаб-
гача таълим ташкилоти ва хусусий сектор ўртасида рақо-
батни ривожлантириш зарур. Мактабгача таълим тартибга 
солинса, умумий ўрта таълимда ҳам, олий таълимда ҳам 
сифат ошишига эришилади.

Дилором 
ИМОМОВА,

Олий Мажлис 
Қонунчилик 

палатасидаги 
ЎзХДП 

фракцияси 
аъзоси:

– Жорий йил чин етим болаларни уй-жой билан таъмин-
лаш учун 50 миллиард сўм ажратилиши кўзда тутилди. Бу 
яхши, лекин, шунча маблағ қайси асосларга кўра қандай 
сарфланади? Мазкур жараёнда ҳам ғирром ишлар, турли 
хил найранглар бўлмайди, деб ҳеч ким кафолат беролмайди. 
Таклифим: кимга қаердан, қандай уй-хонадон берилиши халқ 
депутатлари вилоят, Тошкент шаҳри ва Жўқорғи Кенгесда 
очиқ муҳокама этилиб, кейин қарор қабул қилиниши керак.

Шербек 
БЎРОНОВ,

Олий Мажлис 
Қонунчилик 

палатасидаги 
ЎзХДП 

фракцияси 
аъзоси:

– Қабул қилинган қонун, қарор ва фармонлар жой-
ларда қай даражада ижро этилаётганини назорат қилиш 
энг асосий вазифалардан, деб биламан. Чунки, қонунда, 
қарорда бошқа гап бўлиб, ҳаётда бошқачароқ бўлса, 
мақсаддан узоқлашамиз. Сайлов округларига бориб, 
назорат-таҳлил тадбирлари, ўрганишлар ўтказганимиз-
да бу йўналишда танқидий ёндашувни кучайтиришимиз 
зарурлиги маълум бўлди.

«Ёш авлодга боғча, мактаб ва олийгоҳда сифатли 
таълим-тарбия беришни йўлга қўямиз, улар жисмоний ва 
маънавий соғлом, ватанпарвар инсонлар бўлиб улғайиши учун 
барча куч ва имкониятларни сафарбар этамиз.»

— Мен ҳаётнинг паст-баландини кўрган, аччиқ-чучугини тати-
ган инсон сифатида кўнглимдан ўтганларини қоғозга туширдим. 
Яратганнинг марҳамати билан мустабид тузум қулагани, мус-
тақиллик эълон қилинганини кўрдим. Истиқлолнинг илк даври 
қийинчиликларига гувоҳ бўлдим. Озодлик неъматидан баҳра ол-
дим. Кейинги тўрт йилнинг юксалишларини қувонч ва шукроналик 
билан кузатдим. Халқимиз барча синовларни чидам ва бардош 
билан енгди. Яхши кунлар келишини сабр-тоқат билан кутди...

 Президентимиз Шавкат Мирзиёев 2016 йилда чорак аср-
лик муаммоларни дадил ислоҳ қилишга киришди. Бу осон йўл 
эмасди. Бу йўлда қарама-қаршиликлар, зиддиятлар бор эди. 
Мамлакатимиз раҳбари барча масъулиятни ўз зиммасига олди 
ва мардларча майдонга чиқди. Фақат олдинга. Бош мақсад: 
Халқни рози қилиш... Одамлар қалбига йўл топиш, одамларни 
эшитиш, одамларнинг орзу-ниятлари ушалишига имкон бериш.

 Халқ Президент ислоҳотларига умид ва ишонч билан қарай 
бошлади. Халқ Президент меҳри, муҳаббати, эътибор ва эъзо-
зи самимий эканлигини ҳис этди. Президент халқ учун жонини 
беришга ҳам тайёр эканглигини одамлар ич-ичидан тушунди.  
Ўзбекистонда энг муҳим натижа қайд этилди. Бу одамларни 
Президентдан розилигидир. Бу ҳақиқат нафақат мамлакат ичида 
балки, халқаро доираларда ҳам тан олинди, эътироф этилди.

 Биласизми, баъзан ўйга толардим. Нима қилиш кераклигига 
эса ақлим етмасди. Тўғрисини тан олиш керак. Биз йиллар да-
вомида муаммоларга кўз юмиб яшадик. Нола чекаётган одамни 
эшитмадик. Мискинни юпатишга сўз тополмадик. Ишсизлик, 
камбағаллик, иложсизлик, уйсизлик одамларни суяк-суягидан 
ўтиб кетган эди. 

 Президент Шавкат Мирзиёев фаолиятининг илк кунларидан 
бошлаб, оддий одамларнинг уйига кириб борди. Улар билан 
суҳбатлашди. Аниқ таклиф ва тавсиялар берди. Иш ўрнидан 
силжиди, бир умр пойтахтда ўтирган, дунёни пойтахт дераза-
ларидан кўрган раҳбарларнинг қадами қишлоқ ва овулларнинг 
тупроқ кўчаларига етди. Иш, кредит, уй...халққа қувонч ва бахт, 
ишонч ва умид улашилди. Одамлар Президентдан кутганлари-
дан ҳам ортиқ, зиёда меҳр олишди...

 Аҳолининг ҳамма қатлами учун имтиёз ва имконият эшик-
лари очилди. Ҳаёт даражаси кўтарилди. Йўллар, кўприклар, 
шифохоналар, мактаблар, мактабгача таълим муассасалар, 
обод қишлоқлар...халқимиз қалбига нур олиб кирди. Президент 
ёшларнинг бош ҳимоячиси, маслаҳатчиси, қўллаб-қувватловчи-
си эканлигига иймон келтирдим.

 Халқини севадиган Президент аввало, халқи билимли 
бўлишини истайди. Бу йўлда на меҳнатини, на маблағини ая-
майди. Президент олий ўқув юртларига кирувчилар учун қабул 
квоталарини мисли кўрилмаган даражада оширди. Мен бутун 
умрини олий таълимга бағишлаган инсон сифатида баралла 
айта оламанки, ҳеч қайси замонда домлалар бунчалик катта 
маош олмаган, бунчалик иззат-эҳтиром кўрмаган. Илм халққа 
ҳеч қачон бунчалик яқинлаштирилмаган.

 Ҳар йили янги ўқув йили бошланишидан олдин содир бўла-
диган қисқаришларни домлалар айниқса ёш олимлар хавотир 
ва қўрқув билан кутарди. Дарс соатлари етишмаслиги оқибати-
да кўз ўнгимизда ўнлаб талантли ёшлар бошқа ишнинг бошини 
тутишга мажбур бўлганлигини биламан. Ҳатто кам маошга бўл-
са ҳам ишлаётган ёшлар ноиложликдан ўз севимли касбларини 
ташлаб кетишарди. Бунинг оқибатида кадрлар етишмаслиги 
юзага келарди. Мактабларда фан ўқитувчилар, шифохоналарда 
врачлар йўқлигидан янги-янги муаммолар юзага келарди.

 Бугун манзара бутунлай бошқача. Ўзбекистондаги олий 
ўқув юртлари сони ортди. Ишлайман деганга иш, ўқийман де-
ганга ўқиш имконияти яратилди. Халқ яхшиликларга ўрганди. 
Кўзимиз, кўнглимиз меҳрга тўйди. Ҳаётдан розилик туйғуси 
бутун қалбимизни эгаллаб олди. Ислоҳот етмаган жой ёки соҳа 
қолмади. Одамларда дахлдорлик туйғуси уйғонди. Ҳаёт ва 
турмуш гўзаллиги, фаровонлиги онг ва тафаккур юксалишига 
олиб келди.

 Жорий йилда бу ишлар янада юксак босқичга кўтарилади. 
Янги Ўзбекистон янгича яшамоқда. Янада эркин ва фаровон ҳаёт-
га интилмоқда. Дадил ва ишонч билан интилмоқда.

Муслиҳиддин МУҲИДДИНОВ,
Самарқанд давлат университети профессори, 
Ўзбекистонда хизмат кўрсатган ёшлар мураббийси,
“Эл-юрт ҳурмати” ордени соҳиби:

 МУНОСАБАТ

ÍÀÌÀÍÃÀÍËÈÊ ÑÏÎÐÒ×ÈËÀÐ 2020 ÉÈËÄÀ 
2250 ÒÀ ÌÅÄÀËÍÈ ¯ªËÃÀ ÊÈÐÈÒÄÈ

Наманган вилояти ҳокими 
вазифасини бажарувчи  Ш. Абду-
раз зақов спортчи ёшлар билан 
учрашув ўтказди.

Ўтган 2020 йилда мамлакат 
миқ ёсидаги ҳамда халқаро мусо-
бақаларда вилоят спортчилари 
томонидан 511 та олтин, 698 та 
кумуш ва 1041 та бронза медали, 
жами 2250 та медал қўлга киритилди. 
Токиода ўтказиладиган Олимпия ва 
Паралимпия ўйинларига бугунга қадар 
5 та йўлланма нақд қилиб қўйилди.

Наманган шаҳридаги “Шердор” 
мажмуасида ўтган учрашувда 
вилоят раҳбари спортчи ёшлар-

ни ушбу ютуқлар билан қутлади. 
Жорий йилда ҳам уларга омад ёр 
бўлишини тилади.

– Мамлакатимизда биз, ёшлар ўз 
куч ва маҳоратимизни намоён этиши-
миз учун кенг имкониятлар яратил-
ган, –  дейди   ёш спортчи Назокат 
Солиева. –Айниқса, Президентимиз 
томонидан биз каби спортчи ёшларга 
билдирилаётган ишонч ғалабага эри-
шишимизда куч бағишламоқда.  

Ўзбекистон армрестлинг фе-
дерацияси терма жамоаси аъзо-
си Назокат Солиева 2020 йилда 
Руминияда армрестлинг бўйича 
бўлиб ўтган жаҳон чемпионатида 

мамлакатимизга 2 та олтин ме-
дални тақдим этди. Ёш спортчи 
Наманган вилояти Поп туманида 
туғилиб ўсган. У 2017 йил Венгрия-
да ўтказилган мусобақада 2 карра 
жаҳон чемпиони, 2018 йил Туркия-
нинг Анталия шаҳрида ўтказилган 
жаҳон чемпионатида кумуш медал 
совриндори, 2020 йил эса юқорида 
айтганимиздек, Руминияда ўтказил-
ган мусобақада икки карра – чап 
ва ўнг қўлда ўтказилган баҳсларда 
жаҳон чемпиони бўлган. 

ЎзА фотомухбири
Ҳотам МАМАДАЛИЕВ олган сурат.

Суратда: Ўзбекистон армрестлинг федерацияси терма 
жамоаси аъзоси Назокат Солиева ота-онаси билан.



Раҳматулла  ЖАББОРОВ, 
Ўзбекистон қирғиз миллий 
маданий маркази раиси:

— Президентимизнинг Олий 
Мажлисга, халққа мурожаатнома-
сини тўлқинланиб тингладим, икки 
даврни бошимдан ўтказган бир 
фуқаро сифатида ўзимга керакли 
хулосаларни чиқардим. 

 “Ўз тарихини билмаган халқ ўз 
йўлидан адашади” деб айтишади. 
Ўзбекистон собиқ иттифоқдош 
республикалар орасида биринчи-
лардан бўлиб 1991 йилда ўз муста-
қиллигини эълон қилди  ва суверен 
мустақил республика бўлиб  тарихга 
кирди.  Кўп миллатли Ўзбекистон 
халқи ўзининг салоҳияти, мустаҳ-
кам иродаси ва матонатини намоён 
этди, оғир синов ва машаққатларни 
мардона енгиб, катта тараққиёт йў-
лини босиб ўтганлиги ҳаммамизнинг 
кўз олдимизда турибди. Аниқроқ  ай-
тадиган бўлсак, Ўзбекистон ўзининг 
ер ости ва ер усти бойликларига ўзи 
эга бўлди.

Илгари собиқ иттифоқ даврида 
халқимиз ўзи экиб етиштирган  пахта-
сини четга сота олмас эди. Ихтиёри 
ўз қўлида эмас эди. Мустақиллик 
даврига келиб, Ўзбекистон ўзининг 
бойликларига ўзи эга бўлди. Айниқ-
са, охирги тўрт йилда пахта хома-
шёсидан тайёр маҳсулотлар ишлаб 
чиқарилиши йўлга қўйилди. Бу эса 
мамлакат иқтисодиётининг ўсишида 

катта роль ўйнайди. 
Яқин ўтмишда Қозоғистон, Қирғи-

зистон, Тожикистон ва Туркманистон 
республикалари билан ўзаро алоқа-
ларимиз деярли узилиб қолган эди. 
Президентимизнинг саъй-ҳаракати 
билан  борди-келдимиз тикланди. 
Халқимизда  “Қўшнинг тинч, сен 
тинч” деган сўз бор.  Яқин қўшни   ва 
узоқ давлатлар билан ҳамдўстлик 
алоқалари яхши йўлга қўйилди. Бу 
эса мамлакатларимиз ўртасидаги  
сиёсий, иқтисодий, савдо-сотиқ ва 

маданий масалаларни ҳал қилиш-
да катта бурилиш бўлди. Энг катта 
бойлигимиз – бу Ўзбекистоннинг  
кўп миллатли мамлакат эканлиги, 
деб айтиб келамиз. Жамиятимизда 
тинчлик ва барқарорлик, фуқаролар  
ва миллатлараро  ҳамжиҳатлик  му-
ҳити мустаҳкамланмоқда. 

Жамиятда ижтимоий ҳимояга 
муҳтож аҳоли қатламини ҳар то-
монлама  қўллаб-қувватлаш, кам-
бағалликни  қисқартириш, янги иш 
ўринлари  ва даромад манбаларини 
яратишга алоҳида эътибор  қара-
тилмоқда. Бу  эса  кўп миллатли 
Ўзбекистон халқини қувонтирмоқда. 
Ўзбекистон кўп йиллар давомида 
дунёдаги ёпиқ давлатлар қаторида 
бўлиб келгани сир эмас. Бугунги 
кунда Ўзбекистонда журналистлар, 
блогерларимиз ўз сўзларини очиқ 
айтадиган муҳит яратилди. Бу эса 
халқимизнинг келажаги учун ва 
ками-кўстини рўй-рост ёритиш бо-
расида катта аҳамият касб этмоқда. 

Бундан албатта халқимиз рози бўл-
моқда. Олдимизда турган  устувор 
вазифа – Ўзбекистоннинг янги тарақ-
қиёт даври учун пойдевор яратишга 
қаратилган саъй-ҳаракатларимизни 
янада кучайтиришдан иборатдир. 

Президентимизнинг таърифи 
билан айтадиган бўлсак, раҳбар-
ларимиз кўп миллатли Ўзбекистон 
халқининг юрагидаги дардлари ва 
орзу-ниятларидан доимо хабардор 
бўлиши, уларга ҳамфикр бўлиши 

керак. “Обод қишлоқ”, “Обод маҳал-
ла”, “Беш  муҳим ташаббус”, “Бир 
миллион дастурчи” каби ижтимоий 
лойҳаларнинг  жорий этилиши, аҳо-
ли  бандлигини  таъминлаш, унинг 
реал даромадларини  изчил ошириб 
бориш, таълим-тарбия, илм-фан, 
маданият, санъат ва адабиёт, спорт  
соҳаларининг ривожлантирилиши 
давом этмоқда.. 

Биргина охирги йилларда хароба-
га айланган Жиззах вилояти Дўстлик 
туманидаги “Манас”  қишлоғи   атиги 
45 кун ичида шаҳар типидаги ҳамма 
инфратузилмалари мавжуд бўлган 
бир гўшага айлантирилди. Ёки бўлма-
са барча вилоятлардаги мактабгача 
таълим, мактаблар, спорт заллари, 
ўрта-махсус ва олий таълим муас-
сасалари тўлиқ  қайта таъмирланди, 
Соғлиқни сақлаш  соҳасида ҳам 
катта ўзгаришлар бўлмоқда. Булар-
нинг ҳаммаси халқимиз учун хизмат 
қилади. 

Бугунги кунда юртимизда энг 
долзарб ва муҳим масалалардан 
бири – ёшларимизни мамлакат кори-
га ярайдиган билимли, ватанпарвар 
авлод қилиб тарбиялашдир. Бунга 
юртимизда ҳамма шарт-шароит яра-
тилган  ва ёшларимиз бундан албатта 
ўзларига хулоса чиқариб, “Келажак 
бизники” ва “Биз янги Ўзбекистонни 
қурамиз” деган шиорлар ғоясини ўз-
ларига  сингдириб  олишлари ва унга 
тўлиқ амал қилишлари лозим, деб 
ўйлайман. 

Депутат ва сенаторларни ўзлари сайланган ҳудуддаги 
муаммолар, тегишли вазирлик ва ҳокимликлар томонидан 
қай даражада ҳал этилаётганини доимий ўрганиб, назорат 

қилиб боришга чақираман.

МУРОЖААТНОМА

Гулистон АННАҚИЛИЧЕВА,
Олий Мажлис Сенати аъзоси,
Қорақалпоғистон халқ шоири:
— Ҳар йили  давлатимиз раҳбарининг Олий 

Мажлисга Мурожаати кириб келган янги йилнинг  
кенг кўламли режаларини белгилаб бериш билан 
халқимизга куч-қудрат бағишлайди, келажагимизга 
бўлган ишончни мустаҳкамлайди. 

Мурожаатни тинглар эканман, янгиланаётган 
Ўзбекистоннинг янги қиёфаси, шаҳар ва қишлоқ-
лардаги ободлик, ҳар бир оиланинг бахт-иқболи, ёш 
авлоднинг ғайрат-шижоати, ижтимоий-иқтисодий со-
ҳаларда эришилаётган бетакрор ютуқлар ва жаҳон 
ҳамжамиятининг Ўзбекистон ютуқлари тўғрисидаги 
эътирофи кўнглимдан ўтди. Орзу-мақсадлар улғай-
гандек, янги ниятлар, янги режалар кириб келаётган 
янги 2021 йилга катта маъно-мазмун бағишлагандек 
бўлди. 

Давлатимиз раҳбарининг янги йил арафасида 
мамлакатимиз Ёшлар форумида сўзлаган нутқи, 
айниқса, ёшлар юртимизнинг энг катта бойлиги ва 
бебаҳо хазинаси эканлигини алоҳида таъкидлаб 
ўтгани ҳаммамизга қувонч бағишлайди, қалбимизда 
вояга етаётган фарзандларимиздан ғурурланиш 
туйғуси жўш уради. 

Ёшлар анжуманидаги нутқ ва халқимизга йўл-
ланган Мурожаатнома юртимизда амалга ошири-
лаётган ислоҳотлар самараси, унда ёш авлоднинг 
куч-ғайрат ва азму шижоати, юртимиз равнақида 
йўлчи юлдуздек бўлиб, нур сочиб турганлигини 
англатади. 

Мурожаатнома ўтган бир йилнинг сарҳисоби ҳам 
бўлиб, инсониятнинг коронавирус пандемиясидек 
глобал офатга сабр-матонат билан жавоб берган-
лиги, юртимизда Президентимиз раҳнамолигида 
бундай офатни енгиш учун олиб борилган режали 
дастурлар халқ саломатлиги учун кўрсатилган меҳр 
ва эътиборнинг ёрқин намоёни бўлди.

«Халқимизнинг букилмас иродаси, фидокорона 
меҳнати ва матонати, аҳоли ва давлат органлари-
нинг биргаликдаги саъй-ҳаракатлари туфайли мав-
жуд қийинчиликларни мардона енгиб ўтмоқдамиз,» 
деди давлатимиз раҳбари Мурожаатномада.

Шу ўринда, Қорақалпоғистонда  ҳам халқимиз-
нинг бирдамлиги, қийинчиликларни мардона енгиб 
ўтишдаги ҳамкорлик, дўстлик, биродарлик, сабр ва 
ирода каби қадриятларнинг улуғворлигини ҳис қил-
дик. Албатта, қийинчиликлар ўртага чиқди. Айниқса, 
пандемиянинг илк кунлариданоқ  нафақат кам таъ-
минланган оилалар, балки кўплаб фуқароларимиз 
даромадини йўқотиб, ишсиз қолганлиги янада жипс-
лашиб бу қийинчиликларни енгишга ундади. 

Кўп хайрли ишлар амалга оширилди. Айниқса, 
“темир дафтарга” киритилган эҳтиёжманд аҳоли, 
хотин-қизлар ва ёшлар бандлигини таъминлаш 
борасида режали ишлар олиб борилди. Кўрилган 
чора-тадбирлар туфайли 30 мингга яқин ишсиз 
фуқаролар доимий иш билан таъминланди. 2 минг 
нафарга яқин фуқаро меҳнат бозоридаги талабни 
ўрганиб, турли касбларга ўқитилди. Кўпчилик иш-
сизларга ишсизлик нафақаси берилди.  

Бугунги кунда юртимизда ҳаёт ўз изига тушиб, 
иқтисодиётимиз ҳам барқарор ривожланиш босқи-
чига ўтганлигини кўрмоқдамиз. 

Мурожаатнома ва Ёшлар форумидаги нутқда 
Президентимиз қадим буюк аждодларимизнинг 
ҳикматларини тилга олиб ўтгани кўпчиликнинг эъ-
тиборини тортди. 

«Буюк аждодимиз Муҳаммад Хоразмийнинг «Сўз 
– гул, иш – мева», деган ҳикматли сўзлари бор. Ўй-
лайманки, бугун белгилаб оладиган режаларингиз 
қанчалик пишиқ-пухта бўлса, ишингиз ҳам шунчалик 
яхши самара беради», деди давлатимиз раҳбари 
ёшларга мурожаат қилиб. 

Сизлар кўп китоб ўқиган, билимли авлод вакил-
лари сифатида юртимиз ўтмишда жаҳон цивилиза-
цияси бешикларидан бири бўлганини яхши биласиз.

Сиз – Хоразмийлар, Фарғонийлар, Беруний ва 
Ибн Синолар, Улуғбек, Навоий ва Бобурлар, Бухо-
рийлар ва Термизийлар авлодисиз».

Давлатимиз раҳбарининг ёшларга билдирган 
бундай ишончи, меҳр ва эътибори қорақалпоғис-
тонлик ёшларни ҳам катта марраларга руҳлантир-
моқда. 

Айниқса, ёшлар билан ишлашни самарали 
ташкил этишда маданият, санъат, спорт, ахборот 
технологиялари, китоб ўқишга қизиқишни ошириш 
соҳаларида олиб борилаётган тадбирларни мисол 
қилиб кўрсатсак бўлади.

Ўтган йилнинг бошида Нукус шаҳри, Мўйноқ, Бў-
затов, Тахтакўпир, Амударё, Беруний, Элликқалъа 
ва Тўрткўл туманларида ёшлар билан оммавий сай-
ёр қабуллар ва учрашувлар, маънавий-маърифий 
тадбирлар ташкил этилди. Ёшларнинг мурожаат ва 
таклифларидан келиб чиқиб, жами 100 дан ортиқ 
маданий-маърифий ва спорт тадбирлари ўтказилиб, 
уларда  20 мингга яқин ёшлар қатнашди. 

Айниқса, ёшларнинг соҳалари бўйича билим ва 
кўникмаларини ошириш мақсадида 125 та онлайн 
вебинар ва маҳорат дарслари ўтказилиб, уларда 20 
мингдан ортиқ ёшлар ўз малакасини оширди.

Шунингдек, ёшларнинг маънавий дунёсини 
бойитиш ва китобхонликни тарғиб этиш мақсадида 
телеграм тармоғида 4 та аудиокитоблар канали 
ишга туширилди.

Ёшлар иттифоқи Амударё, Беруний, Хўжайли, 
Тахиатош, Шуманай, Чимбой, Тахтакўпир туман 
Кенгашлари ташаббуси билан ёшлар етакчилари 
томонидан ёшларнинг маънавиятини юксалтириш 
ҳамда китобхонликни кенг тарғиб қилиш мақсадида 
мактаб кутубхонасидан ўқувчи ёшлар уйларига 5 
мингдан ортиқ китоблар етказиб берилди.

Шунингдек, шаҳар ва туманлардаги барча умум-
таълим мактабларида “Ёшлар Парламенти” аъзола-
ри иштирокида Ўзбекистон Республикаси Президен-
тининг БМТ Бош Ассамблеясининг 75-сессиясидаги 
нутқи, БМТнинг “Ёшлар ҳуқуқлари тўғрисида”ги 
конвенцияси тарғибот тадбирлари ҳам ўтказилди. 

Бу тадбирларнинг ҳаммаси ёшларимизни интел-
лектуал қобилиятларини ошириш, уларда ватанпар-
варлик туйғусини ўстиришда катта аҳамиятга эга 
бўлаётганлигини қайд этиб ўтиш ўринлидир. 

Президентимиз таклифи билан 2021 йил  «Ёш-
ларни қўллаб-қувватлаш ва аҳоли саломатлигини 
мустаҳкамлаш йили», деб белгиланиши, табиийки, 
ёшларга бўлган эътиборни ҳар томонлама янада 
кучайтиради. 

Мактабгача таълим соҳасини ривожлантириш, 
мактаб таълимини тубдан яхшилаш, олий таълим 
қамрови ва сифатини яхшилаш, илм-фан ва иннова-
циялар равнақига эътибор бериш, ёшлар ўртасида 
бандликни таъминлаш ва тадбиркорликни қўллаб-
қувватлаш, эҳтиёжманд оилалар, ногирон бола-
ларга алоҳида меҳр-мурувват кўрсатиб, амалиёт 
шифокори ўрнига оила шифокори – 5 нафар тиб-
биёт ходимидан иборат тиббий бригадалар ташкил 
этиш, жисмоний тарбия ва спортни ривожлантириш 
масалалари устувор йўналишлар қилиб белгиланди.

Давлатимиз раҳбари ислоҳотлар натижаси, юр-
тимиздаги янгиланишлар аҳолининг кайфиятида 
сезилиб туриши учун маҳаллалар фаолиятини яна-
да такомиллаштириш лозим эканлигини  алоҳида 
таъкидлаб ўтди. Барча соҳаларда рўй бераётган 
ислоҳотлар натижасини ҳар бир фуқаро ўз шахсий 
ҳаётида ҳис этиши кераклиги айтиб ўтилди. 

Юртимиздаги 17 миллиондан ортиқ аёл-қизларга 
муносиб шароит яратиш энг муҳим вазифалардан 
эканлиги алоҳида таъкидланди. Хотин-қизларнинг 
давлат бошқарувидаги ролини, уларнинг жамият 
ҳаётидаги ўрни ва нуфузини  ошириш бугунги кун-
нинг энг муҳим вазифаси эканлиги кўрсатилди. 

«Ҳеч шубҳасиз, ўз кучимиз ва имкониятларимиз-
га бўлган ишонч бизни Учинчи Ренессанс пойдево-
рини яратишдек эзгу мақсад йўлида бирлаштириб, 
янада кучли ва мустаҳкам қилмоқда. Бу интилишлар 
улкан амалий ишларга айланиб, буюк халқ ҳаракати 
тобора кенгайиб бормоқда. Бундай қудратли сафда 
бўлишнинг ўзи катта бахт, катта шарафдир.

Барчамизга ана шу улуғ сафда бошқаларга 
ибрат ва намуна бўлиш, жонажон Ватанимиз, азиз 
халқимизга фарзандлик меҳри ва садоқати билан 
хизмат қилиш насиб этсин!».

Президентимизнинг бу сўзлари кишига куч-қув-
ват, ғурур бағишлайди. Зиммамизда юксак масъу-
лият турганини англатади.

Мурожаат халқ учун меҳр ва қудрат,
Мурожаат янги йил солномасидир. 
Тинчлик, фаровонлик, бахту саодат,
Ҳар оиланинг оқ остонасидир.

Юртим хазинаси, бойлиги ёшлар,
Юртбоши меҳридан куч олган авлод.
Янги йил сиз учун янги йўл бошлар,
Шу йўлда тобланар сиздаги сабот.

Янги йил халқимнинг янги зафари,
Фахр, ифтихорга тўлсин ҳар онинг.
Қутлуғ бўлсин, юртим, янги сафаринг,
Манзили ободлик, Ўзбекистоним!

Ўрол ЎРАЗБОЕВ,
Олий Мажлис Қонунчилик 
палатаси депутати, ЎзХДП 
фракцияси ҳамда Меҳнат ва 
ижтимоий масалалар қўмитаси 
аъзоси:

— Парламентимизга йўлланган Мурожаат-
номада халқимизнинг турмуш даражасини 
яхшилаш ҳамда иқтисодий тараққиётимизни 
юксалтириш билан боғлиқ муҳим ғоя ва вази-
фалар илгари сурилди.

Жумладан, 2021 йилда бажарилиши лозим 
бўлган айрим кўрсаткичларга тўхталиб ўтиш 
жоиз. 2021 йил 1 мартдан бошлаб аҳолининг 
минимал истеъмол харажатлари эълон қили-
нади. Бу борадаги рақамлар эълон қилиниши 
йўлга қўйилиши камбағаллик чегарасини би-
лиш ва шунга қараб самарали чоралар кўриш 
имконини беради.

Республикамиз бўйича “Темир дафтар”лар-
га киритилган ҳар бир оилани камбағалликдан 
чиқариш борасида мутлақ янги механизмлар 
жорий этилади. Яъни, касб-ҳунарга ўргатиш 
бўйича мингдан ортиқ ўқув марказлари ташкил 
қилинади. Қаранг, ўқув курсларига келган ҳар 
бир фуқарога бир миллион сўмдан субсидия 
ажратилар экан. Бу мақсадга давлат бюд-
жетидан ўртача 100 миллиард сўм маблағ 
ажратилади. Яна бир томони, ҳар бир ўқув кур-
сини битирган тингловчиларга тадбиркорликка 
йўналтирилган ускуналарни харид қилиш учун 
ўртача 7 миллион сўмгача субсидия берилади. 
Энди ўйлаб кўрайлик, қачон ҳунар ўрганиб, иш 
бошлаш учун бундай реал имкониятлар бўлган.

Аҳолини камбағалликдан чиқариш, тад-
биркорликка йўналтириш, қўллаб-қувватлаш 
масалаларида муҳим аҳамият касб этадиган 
“Тадбиркорлик кодекси”ни ишлаб чиқиш бўйи-
ча таклиф берилди. Оилавий тадбиркорликни 
ривожлантириш мақсадида 2021 йилда 6 
триллион сўм имтиёзли кредитлар ажратилиши 
кўрсатиб ўтилди.

Қувонарли таклифлардан яна бири шу 
бўлдики, туман ва шаҳар ҳокимликларининг 
бюджетларидан орттирилган маблағларининг 
10 фоизи ўша ҳудуддаги маҳаллаларнинг 
ижтимоий муаммоларини ҳал этишга йўнал-
тирилиши белгиланди.

Маҳалла фуқаролар йиғинлари раисларига 
туман ва шаҳар Кенгашлари сессияларига 
худудлардаги ҳал этилмаётган муаммоларни 
бартараф этиш масалалари бўйича таклиф 
киритиш ваколати бериладиган бўлди.

Яхши ишлайдиган, ҳудудларида муаммо-
ларини бартараф этаётган, халқпарвар, виж-
донли маҳалла фуқаролар йиғинлари раис-
ларини бошқарув тизимига, яъни раҳбарлик 
лавозимларига тавсия этиш, хусусан, ҳоким-
ликка кўтариш таклиф этилди. Раҳбарликнинг, 
айниқса, ҳокимликнинг мактаби бўлмайди. 
Халқ ичида юриб, халқдан ўрганиб, одамлар-
нинг муаммоларини ҳал этишга чора излаган 
киши етакчилик сир-асрорларини аста-секин 
ўргана боради. Раҳбарликнинг биринчи омили 
элга ғамхўрликдир. Давлатимиз раҳбарининг 
“маҳалла раиси ҳоким бўла олади”, деган 
мазмундаги биргина рағбати минглаб маҳалла 
раисларининг кайфияти, ишга муносабатини 
ўзгартирди, деб ўйлайман.

Мурожаатномани тинглаб шундай хулосага 
келдимки, “яхши амаллар яхши ниятдан бош-
ланади”, деган ҳикматда кўп гап бор экан. Дав-
лат раҳбари яхши ният билан режалар қўйди, 
уларни амалга ошириш барчамизнинг биринчи 
галдаги вазифамизга айланмоғи зарур.

 МУНОСАБАТ

тараққиётимизнинг асосий омилларидан биридир

Муқаддас РАҲМАТИЛЛАЕВА,
44-оилавий поликлиника бош 
шифокори, халқ депутатлари 
Тошкент шаҳар Кенгашидаги 
ЎзХДП гуруҳи аъзоси:
— Мурожаатномада жамиятимиз ривожи, 

халқимизнинг турмуш фаровонлигига қара-
тилган барча масалалар кўтарилди. Таълим 
ва соғлиқни сақлаш бўйича кенг кўламли режа-
лар, халқ розилиги йўлида амалга оширилаёт-
ган ишлар давлатимиз сиёсати даражасида 
эканлиги мени бениҳоя хурсанд қилди. 

Президентимиз 2020 йилнинг ноябрь ойида 
соғлиқни сақлашнинг бирламчи бўғин фаолия-
тини яхшилаш бўйича видеоселектр йиғилиши 
ўтказган ҳамда пойтахтимизда фаолият олиб 
бораётган тиббиёт ходимлари ва педагоглар 
билан  учрашган эди. Тиббиёт соҳасидаги 40 
йиллик фаолиятимнинг 35 йили давомида 
бирламчи бўғинда фаолият  олиб бораётган 
бўлсам, давлат раҳбари томонидан бирламчи 
бўғиндаги муаммолар ва уларни бартараф 
этишга бағишланган бундай учрашув биринчи 
маротаба ўтказилаётганининг гувоҳи бўлдим. 
Унда Тошкентда сифатли тиббий хизмат ва 
мактаб таълимига қандай эришиш мумкинлиги, 
соҳаларга тааллуқли муаммолар ва таклифлар 
эшитилди. Аҳоли ўртасида соғлом турмуш 
тарзини тарғиб қилиш, касалликларни эрта 
аниқлаш, тиббиёт  муассасалари шароитини 
яхшилаш бўйича фикрлар билдирилди.

Мурожаатномадан келиб чиққан ҳолда 
соғлиқни сақлаш йўналиши бўйича қуйидаги 
таклифларимни билдирмоқчиман:

Поликлиникага мурожаат қиладиган аҳоли 
бўйича таҳлил натижаси шуни кўрсатадики, 
мунтазам равишда мурожаат этадиган аҳоли 
асосан “Темир дафтар”га  киритилган, яъни, 
кам таъминланган, ногиронлиги бўлган, ижти-
моий ҳимояга муҳтож бўлган оилалар, доимий 
ишсиз, карантин туфайли ишсиз қолган фуқа-
ролар, оғир эпидемиологик ҳудудлардан қайта-
риб келинган фуқаролардан иборат бўлиб, бир-
ламчи бўғинда фаолият олиб бораётган барча 
тиббиёт ходимлари ўз фаолиятимизни асосан  
ушбу “Темир дафтар”га киритилган оила аъ-
золари билан ишлашдан бошлашимиз лозим. 
Бу борада амалга ошириладиган ишларимиз 
(мақсадли патронаж, мақсадли тиббий кўрик-
лар, скрининг текширувлари ва ҳоказо) ушбу 
аҳоли қатламига қаратилиши талаб этилмоқда.   

Аҳоли орасида сил касалликлари ижти-
моий касаллик эканлиги ҳисобга олинган ҳол-
да, айнан “Темир дафтар”га киритилган аҳоли 
қатлами орасида ушбу касалликнинг қайд 
этилиши ҳолатлари мавжудлигига алоҳида 
эътибор қаратиш керак бўлади. Чунки ўтка-
зилган таҳлил натижасида 2020 йилда 2019 
йилнинг шу даврига нисбатан шаҳар, туман ва 
поликлиника ҳудудидаги аҳоли ўртасида сил 
касаллигининг ошганлиги, айниқса, ушбу кўр-

саткич ўсмирлар ва болалар орасида қарийб 
икки баробарга ошганлиги аниқланган.

Сил касаллигини эрта аниқлаш, ўз вақти-
да диагностика қилиш, даволаш ишларининг 
амалга оширилишини таъминлаш мақсадида 
Тошкент шаҳрини мобиль флюорография 
аппаратлари билан таъминлаш лозим бўла-
ди. Шифохона шароитида бир кунда 20-30 
нафар бемор флюорографик текширувлардан 
ўтказилса, мобиль флюорография аппарати 
орқали жойларда бир кунда 100-150 нафар 
фуқарони текширувдан ўтказиш мумкин. Бу 
текширувларда  уюшмаган аҳоли, мактаб ўқув-
чилари ва педагоглари, корхона ва ташкилот-
лар ишчи-ходимларининг қамраб олиниши ҳам 
касалликларнинг эрта аниқланишида ўзининг 
ижобий натижасини беради. 

Аҳоли орасида юқумли бўлмаган касал-
ликлар профилактикаси, соғлом турмуш 
тарзини шакллантириш, жисмоний фаоллик 
даражасини ошириш мақсадида поликлиника 
ҳудудидаги маҳаллаларда аҳоли орасида ўз 
саломатликларига масъуллик ҳиссини  шакл-
лантириш учун  натижа берадиган “Саломат-
лик йўлаклари”нинг ташкил қилиниши ҳам 
муҳим аҳамиятга эга. 

Бугунги  кунда оилавий поликлиникалар 
томонидан маҳаллалар билан ҳамкорликда 
хатлов ишлари амалга оширилмоқда. Мақсад 
– аҳоли орасида саломатлик ва касалланиш 
кўрсаткичларини ўрганиш ва келгусидаги 
ишларни тизимли, режали ҳамда мақсадли 
равишда амалга оширишга қаратилган. Биз 
жорий  йилда ҳам давлатимиз томонидан 
соғлиқни сақлаш соҳасига, айниқса, бирламчи 
бўғинга қаратилаётган бундай эътиборга 
жавобан сидқидилдан, виждонан, барча куч-
ғайратимизни сарфлаб, халқ розилиги йўлида 
хизмат қилишга ҳаракат қиламиз. 



Малика ҚОДИРХОНОВА
Олий Мажлис Сенати аъзоси:
— Камбағалликни қисқартириш маса-

ласи мамлакатимиз тарихида илк марта 
очиқ-ошкора айтилди, юртимизда олиб 
борилаётган ислоҳотларда бу йўналишда 
аниқ вазифалар белгилаб берилди. Айнан 
мана шу сиёсатни юритувчи вазирлик таш-
кил этилди, аҳоли фарвонлигига хизмат 
қилувчи чора-тадбирлар кўлами янада 
кенгайтирилди. Олий Мажлисга бўлган 
Мурожаатномада эса бу борада босқичма-
босқич ҳал этилиши зарур бўлган вазифа-
лар кўрсатилди. 

Хусусан, янги йилда иқтисодий ислоҳот-
ларнинг пировард мақсади камбағалликни 
қисқартириш ва аҳоли фаровонлигини 
оширишдан иборат бўлиши, ушбу страте-
гик мақсадларга ҳамма учун тенг имконият 
яратадиган юқори иқтисодий ўсиш ҳисобига 
эришилиши таъкидланди.

Бунинг учун аввало, камбағалликни қис-
қартириш борасида комплекс ёндашув ва 
ностандарт усулларнинг жорий этилиши бел-
гиланди. Кимгадир нафақа пули ёки моддий 
ёрдам бериш орқали уни камбағалликдан 
чиқариб бўлмайди. Муаммонинг энг мақбул 
ечими эса таълим, соғлиқни сақлаш, касб-ҳу-
нарга ўқитиш, янги иш ўринлари яратиш за-
рур. Шунингдек, ичимлик сув,электр энергия 
ва йўл инфратузилмаси билан боғлиқ комп-
лекс муаммоларни ҳал этиб бориш керак.

Ислоҳотлар замирида инсоннинг интили-
шини, ҳаётга қизиқиши, орзу-мақсадларини 
амалга ошириш масаласи илгари сурилади. 
Камбағалликдан чиқиб кетиш учун энг муҳим 

омил инсон ўз кучига таянган ҳолда, аниқ 
мақсад сари ҳаракат қилиши лозим. Жорий 
йилда маҳаллаларда аҳолини касб-ҳунарга 
ўқитиш бўйича махсус марказлар ташкил 
этилилиши ана шу вазифага хизмат қилади.

Мурожаатномада касб-ҳунарга ўқитил-
ган ҳар бир шахс учун ўқув марказларига 1 
миллион сўмгача субсидия берилиб, бунинг 
учун бюджетдан 100 миллиард сўм ажра-
тилиши таъкидланди. Ўқув курсларини та-
момлаб, ўз бизнесини бошламоқчи бўлган 
фуқаролар ускуналар харид қилиш учун эса 

7 миллион сўмгача субсидия олиши мумкин. 
Демак, ишсизлик даражаси камаяди ва кам-
бағалликдан чиқариш имкони ортади. 

Қўмитамиз мақсади бюджет маблағлари 
тўғри ва самарали сарфланишини таъмин-
лашга ҳисса қўшишдан иборат. Шу маънода 
ижтимоий соҳага йўналтиралётган пуллар 
сарфини назорат қилиш, қонунчиликка 
тегишли тартибда ўзгартиришлар киритиш 
каби масалаларда бош қотиряпмиз. Пре-
зидентимиз таъкидладики, ҳеч ким қийин 
аҳволда қолиб кетмайди. Ҳаммага ёрдам 
кўрсатилади, эътибор қаратилади. Айниқса, 
пандемия шароитида ўз ишини йўқотган 
аҳолининг камбағалликка тушиб қолишига 
йўл қўймаслик учун бу йилдан бошлаб янги-
ча тизим жорий этилди. Унга кўра, вақтинча 
ишсизлик нафақаси 3 баробар (223 минг 
сўмдан 680 минг сўмга) оширилиб, бунда 6 
та ҳужжат талаб этиладиган эски бюрокра-
тик тартиб бекор қилинадиган бўлди.

Умуман олганда, Мурожаатномадаги 
ҳар бир сўз, ҳар бир фикр мазмунан катта 
аҳамиятга эгадир. Инсон манфаати, жамият 
тараққиётига хизмат қилувчи вазифалар, 
белгиланган чора-тадбирлар диққатга мо-
ликдир. Биринчи навбатда аҳоли орасида 
Мурожаатноманинг тарғиботи, таҳлилини 
кўпайтириш, унинг мазмун-моҳиятини ҳар 
бир юртдошимизга етиб боришини таъмин-
лаш керак. Камбағалликни қисқартириш 
борасида ҳудудлардаги ҳақиқий ҳолатга 
баҳо бериш, амалга оширилаётган ишлар 
ижросини назорат қилишда биз сенаторлар, 
депутатлар ҳамда маҳаллий Кенгашлар 
ҳамиша фаол, уйғоқ бўлишимиз талаб 
этилади. 

Илм йўлидан кетган, ўқиш, ўрганиш ва кашф этиш 
устида тинимсиз изланадиган ёшлар учун катта 

имкониятлар эшиги очилади.
МУРОЖААТНОМА

Мавжуда ҲАСАНОВА,
Олий Мажлис Қонунчилик 
палатаси депутати,
ЎзХДП фракцияси аъзоси:
— Давлатимиз раҳбарининг 

Олий Мажлисга ва халқимизга 
йўллаган Мурожаатномасида 
таьлим соҳасига яна бир бор ало-
ҳида эътибор қаратилди, устувор 
вазифалар белгилаб берилди. 
Чунки, элу-юрт суянчиғи бўлади-
ган, биз эртага Ватан тақдирини 
ишониб топширадиган ўғил-қиз-
ларнинг камоли ва келажаги 
бевосита таълим тизими билан 
ўлчанади.

Мурожаатномани тинглар 
эканман, касбим ўқитувчи бўл-
гани учун жуда катта ҳаяжонда 
ўтирдим. Чунки, унда таълим 
тизими ходимларига бўлган эъ-
тибор кўлами йилдан-йилга ошиб 
бораётгани яна бир бора яққол 
кўринди. Айниқса, чекка қишлоқ-
ларга бориб, дарс берадиган ўқи-
тувчиларнинг ойлик маошига 50 
фоиз устама берилишини эшитиб 
хурсанд бўлдим. Вилоятдан бошқа 

вилоятга бориб, дарс бераётган 
ўқитувчининг ойлигига 100 фоиз 
устама берилиши, ўқитувчилар-
нинг яхши дарс беришига, қола-
верса, ёшларнинг ўқитувчилик 
касбига бўлган қизиқиши ошишига 

замин яратади, деб ўйлайман.
Ўқитувчиларга тоифа бериш 

ва уларнинг малакасини оши-
риш, машаққатли меҳнатини 
рағбатлантиришга алоҳида 
эътибор қаратилиши ҳар бир 
педагог ходимни руҳлантиради, 
албатта.

Давлатимиз раҳбари Муро-
жаатномада бола туғилгандан 
бошлаб то 30 ёшгача бўлган 
давригача уларни ҳар тараф-
лама қўллаб-қувватлайдиган, 
ҳаётда муносиб ўрин топиши 
учун кўмак берадиган яхлит ва 
узлуксиз тизим яратамиз, деб 
алоҳида таъкидлади.

Мурожаатномада илгари 
сурилган вазифалар ижроси 
давлатимиз тараққиёти, халқи-
миз тақдирида тарихий ўзгариш 
ва янгиланишларга пойдевор 
яратади, деб айтишга тўла асос 

бор. Бу жараёнда ҳар биримиз, 
хусусан, депутатлар ўз иштироки-
миз нималардан иборат бўлишини 
аниқ белгилаб олишимиз лозим 
бўлади. 

Жаҳонгир КАБИРЖОНОВ,
Ўзбекистон ХДП Марказий 
Кенгаши сектор мудири, 
Ёшлар парламенти аъзоси:

— Мурожаатномада қўйилган 
вазифалар ижроси ёшлар ҳаё-
тида туб бурилиш ясаши аниқ. 
Чукни ушбу муҳим дастуриламал 
ҳужжатда ёшлар манфаатини 
ҳимоя қилиш, уларнинг ўқиши, 
касб-ҳунар ўрганиши, яхши му-
тахассис бўлиб етишиши учун 
барча шароитларни яратиш 
бўйича муҳим йўналишлар бел-
гилаб берилди.

Хусусан, олий таълимнинг 
қамрови ва сифатини оширишга 
алоҳида эътибор қаратилади. 
Жорий йилдан бошлаб олий 
таълимга ажратиладиган давлат 
грантлари сони камида 25 фоизга 
оширилади. Олий ўқув юртларига 
қабул қилишда эҳтиёжманд оилалар қизлари учун 
грантлар сони 2 баробарга кўпайтирилиб, 2 минг-
тага етказиш режалаштирилди. Аъло баҳоларга 
ўқиётган, ижтимоий ҳимояга муҳтож қизлар учун 
махсус стипендиялар жорий этилади. Бу ўқишга 
интилиши ва қизиқиши бор, лекин оилавий ша-
роитидаги қийинчиликлар сабабли ота-онасига бу 
ҳақида сўз очишга ийманган, руҳан эзилиб юрган 
қанча-қанча ёшларнинг кўнглини кўтарди, уларнинг 
ҳаётга қараши ўзгарди, келажакка ишончи мустаҳ-
камланди.

Ушбу масалалар бевосита партиямиз Сайловолди 
дастурига ҳамоҳангдир. Шундан келиб чиқиб, Муро-

жаатномада белгиланган ва-
зифаларни ҳаётга кенг татбиқ 
этиш, бу йўналишдаги эзгу та-
шаббусни амалга ошириш учун 
астойдил интилишимиз зарур.

Шунингдек, давлатимиз 
раҳбари келгуси йилда “Эл-
юрт умиди” жамғармаси орқа-
ли етакчи хорижий олий ўқув 
юртларининг магистратура 
ва докторантурасида ўқишга 
юбориладиган ёшлар сони 
5 баробарга оширилади, бу 
дастур орқали илк бор бака-
лавр йўналишида чет элларга 
100 нафар ўғил-қизларимизни 
юборамиз, кейинги йиллардан 
уларнинг сони 2-3 баробарга 
кўпайтирилади, деб алоҳида 
таъкидлади.

Демак, илм йўлидан кетган, 
ўқиш, ўрганиш ва кашф этиш 
устида тинимсиз изланадиган 

ёшлар учун катта имкониятлар эшиги очилади. Илғор 
фикрлайдиган, бунёдкор ғоялар билан яшайдиган 
ёшларимиз сафи янада кенгаяди. Бу албатта, жа-
мият тараққиётини юксалтиришда муҳим пойдевор 
бўлади.

Мурожаатноманинг мазмун-моҳиятини чуқур ўр-
ганиш, унда белгилаб берилган устувор вазифалар 
ижросини таъминлаш ҳар биримизнинг бурчимиздир. 
Зеро, мамлакатимизни равнақ топтиришда биз, ёш-
лар муҳим куч бўлишимиз, ўз ғоя ва ташаббуслари-
миз билан турли соҳалардаги ислоҳотларда фаол 
иштирок этишимиз керак.

Маржона ЖЎРАҚУЛОВА, 
Ўзбекистон ёшлар иттифоқи 
“Камалак” болалар ташкилоти 
сардори:
— Президентимиз Шавкат Мирзиёев-

нинг Ўзбекистон Республикаси Олий Маж-
лисига ва халққа мурожаатномасига ба-
ғишланган йиғилишда иштирок этдим. Бир 
олам таассуротларга эга бўлдим. Айниқса, 
2021 йил — Ёшларни қўллаб-қувватлаш 
ва аҳоли саломатлигини мустаҳкамлаш 
йили, деб эълон қилиниши, тўғриси, мени 
тўлқинлантириб юборди. Чунки, Прези-
дентимизнинг Қашқадарёда ёшлар билан 
учрашувида биз Ёшлар йили бўйича ўз 
таклифимизни берган эдик. Ана шу так-
лифларимиз эътиборга олинганидан  жуда 
хурсандмиз. 

“Биз ўз олдимизга мамлакатимизда 
Учинчи Ренессанс пойдеворини барпо 
этишдек улуғ мақсадни қўйган эканмиз, бу-
нинг учун янги Хоразмийлар, Берунийлар, 
Ибн Синолар, Мирзо Улуғбеклар, Навоий 
ва Бобурларни тарбиялаб берадиган муҳит 
ва шароитларни яратишимиз керак”, – деди 
Президентимиз. Шу мақсадда боғча, мактаб 
ва олийгоҳларда сифатли таълим-тарбия 
бериш йўлга қўйилади, улар жисмоний ва 
маънавий соғлом, ватанпарвар инсонлар 
бўлиб улғайиши учун барча куч ва имко-
ниятлар сафарбар этилади. Ёшлар замона-
вий билим ва тажрибалар, миллий ва умум-

башарий қадриятлар асосида мустақил ва 
мантиқий фикрлайдиган эзгу фазилатлар 
эгаси бўлиши керак. Уларни замонавий 
касб-ҳунарларга ўргатиш, йигит-қизларда 
тадбиркорлик кўникмалари ва меҳнатсевар-
лик фазилатларини шакллантириш ҳамда 
ташаббусларини рўёбга чиқариш борасида 
ҳар томонлама қўллаб-қувватлайдиган, 

ҳаётда муносиб ўрин топиши учун кўмак 
берадиган яхлит ва узлуксиз тизим ярати-
лади. 

Жорий йилда мактабгача таълим соҳа-
си ривожлантирилади, яъни, боғча ёши-
даги ҳамма болани ушбу соҳага қамраб 
олиш, мактаб таълими сифатини ошириш, 
муаллимларга яхши шароитлар яратиш чо-
ра-тадбирлари амалга оширилади. Демак, 
яқин 10-15 йил ичида ҳар томонлама яхши 
таълим-тарбия олган ёшлар Ўзбекистон 
тараққиётини янги босқичга олиб чиқи-
шига пойдевор яратади. Яна Бирлашган 
Миллатлар Ташкилоти шафелигида ўтка-
зиладиган “Инсон ҳуқуқлари бўйича таъ-
лим” глобал форуми, Ёшлар ҳуқуқларига 
бағишланган Бутунжаҳон ёшлар анжумани 
бизлардан бу тарихий тадбирларга пухта 
тайёргарлик кўришни талаб қилади ва биз 
бунга тайёрмиз.

Президентимизнинг бизга шунчалик 
ишонч билдириши, албатта, зиммамизга 
катта масъулият юклайди. Жорий 2021 
йилда Ўзбекистон Республикасининг давлат 
мустақиллигига 30 йил тўлади. Бу тарихий 
сана “Янги Ўзбекистонда эркин ва фаровон 
яшайлик!” деган эзгу ғоя асосида нишонла-
ниши Президентимиз томонидан таъкидлаб 
ўтилди. Бу ният замирида ҳам катта маъно-
мақсад мужассам. Янги Ўзбекистон, эркин 
ва фаровон ҳаёт учун астойидил меҳнат 
қилиш, курашиш керак бўлади.

Феруза ВОСИҚОВА, 
Тошкент шаҳар ногиронлар 
жамияти раиси:
— Президентимиз Шавкат Мирзиёев-

нинг Ўзбекистон Республикаси Олий 
Мажлисига ва халққа мурожаатномасига 
бағишланган йиғилишда иштирок этиб, 
мурожаатномани тўлқинланиб тингладим, 
ёрқин, бетакрор таассуротга эга бўлдим. 
Давлатимиз томонидан қилинаётган барча 
ишлар оддий одамларнинг оғирини енгил 
қилишга, уларнинг турмушини фаровон 
қилишга қаратилгани билан аҳамиятлидир.  

2020 йилнинг 15 октябрида Президент 
томонидан «Ногиронлиги бўлган шахслар-
нинг ҳуқуқлари тўғрисида"ги янги қонун 
имзоланган эди. Ушбу қонун ногиронлиги 
бўлган шахсларга жамиятнинг барча жаб-
ҳаларида бошқалар билан тенг иштирок 
этиши учун катта имкониятлар яратади. 
Биз мамлакатимизда инсон қадр-қиммати, 
айниқса, ногиронлиги бўлган шахслар, улар-
нинг ҳуқуқ ва манфаатларини ҳимоя қилиш 
масалалари доимий диққат-эътиборда экан-
лигидан хурсандмиз.

Мазкур ҳужжат ногиронлиги бўлган 
шахсларнинг ҳақ-ҳуқуқини ҳурмат қилиш, 
объектлар ва хизматларни ногиронлиги 
бўлган шахслар учун қулай ҳолда яратиш, 
ногиронлиги бўлган шахсларни жамият ва 
давлатнинг ижтимоий-сиёсий ҳаётига жалб 
этиш каби принципларни ўз ичига олган ва 
ногиронлиги бўлган шахсларга қатор им-
тиёзлардан фойдаланиш имконини яратади. 

Бу қонунни ҳақли равишда миллий қо-
нунчиликнинг ютуғи, деб ҳисоблаш мумкин, 

чунки илк бор ногиронлик ижтимоий ҳимоя 
ёки тиббиёт муаммоси эмас, балки биринчи 
навбатда инсон ҳуқуқлари муаммоси сифа-
тида таърифланди. Aсосий янгиликлардан 
бири, бу — илгари Ўзбекистон қонунчили-
гида бўлмаган «ногиронлик белгисига кўра 
камситиш» тушунчасидир.

Янги қонун 28 та ногиронлик ташкилотла-
рини бирлаштирган Ўзбекистон ногиронлар 
ассоциацияси раҳбарлигида ногиронларнинг 
бевосита ва фаол иштирокида ишлаб чи-
қилган бўлиб, унинг сўнгги таҳририга ассо-
циациянинг лойиҳаси ва ногиронларнинг 60 

фоизга яқин таклифлари киритилган. Бундан 
буён ногиронларни вақтинчалик прописка би-
лан таъминлаш, деган қонун-қоидалар бекор 
қилинда, қонун асосида уларга бериладиган 
имтиёзлар кўлами кенгайтирилди. Ногирон-
лиги бўлган болаларни ҳар томонлама ва 
уйғун ривожлантириш, уларнинг ижтимоий 
фаоллигини, меҳнатга бўлган қизиқишига кў-
маклашиш, таълимга, илм-фанга, техникага, 
санъат ва спортга жалб этиш мақсадида но-
гиронлиги бўлган болалар манфаатларининг 
устунлиги уларга нисбатан бажариладиган 
барча ҳаракатларда устувор ҳисобланади. 
2020-2021 ўқув йилида ногиронлиги бўлган 
ёшларимизнинг 47 нафари турли олийгоҳлар-
га ўқишга кирди, улар тенгдошлари билан бир 
сафда туриб, таълим олмоқдалар. Бундан 
ташқари, пандемия даврида ногиронларни 
ҳар томонлама, моддий ва маънавий томон-
дан қўллаб-қувватлаб турдик, қийинчиликлар-
ни биргалашиб енгдик.

Президентимизнинг Ўзбекистон Респуб-
ликаси Олий Мажлисига ва халққа муро-
жаатномасида ҳам аҳолининг ижтимоий ҳи-
мояга муҳтож қатламларини, ногиронларни 
ҳар томонлама қўллаб-қувватлашга алоҳида 
эътибор қаратилди. Ногиронлиги бўлган 
шахсларнинг ҳуқуқларини таъминлаш соҳа-
сидаги давлат сиёсатини амалга оширувчи 
давлат органлари фаолиятини мувофиқ-
лаштириш ва ушбу қонуннинг қоидалари 
бажарилишини таъминлашга қаратилган 
Ногиронлиги бўлган шахслар ишлари бўйи-
ча идоралараро кенгаш ташкил этилиши эса 
кўпгина муаммоларнинг ечимини топишга 
хизмат қилади, деб ўйлайман.

2020 йилнинг 
ёшлар учун энг 
эсда қоладиган 

воқеаларидан бири 
– декабрь ойининг 

иккинчи ярмида 
Тошкент шаҳар 

ҳокимлиги, Ёшлар 
ишлари агентлиги 

ва Ўзбекистон 
ёшлар иттифоқи 

ҳамкорлигида 
пойтахтимизда 

ўтказилган 
“Ўзбекистон ёшлар 

форуми – 2020” 
бўлди. Бу ташаббус 

давлатимиз 
раҳбари томонидан 

илгари сурилган 
эди.

Дастлаб Тошкент шаҳрида бош-
ланган форум тадбирлари мамлака-
тимизнинг барча шаҳар ва туманла-
рида бўлиб ўтди. Ёшлар Қорақалпо-
ғистон Республикаси, вилоятларда 
вазирлар, ҳукумат раҳбарлари, халқ 
хўжалигининг турли соҳаларида фао-
лият кўрсатаётган тармоқ раҳбарлари 
билан очиқдан-очиқ мулоқотда бўлди-
лар. Тадбирларда ёшларнинг таклиф 
ва истаклари ўрганилди, муаммолар-
ни ҳал этишга кўмаклашиш юзасидан 
чора-тадбирлар белгиланди, уюшма-
ган ёшларни касб-ҳунарга ўргатиш ва 
иш билан таъминлаш, ёшларни ма-
даният, санъат, китобхонлик, ахборот 
технологиялари тўгараклари ҳамда 
спорт ва ҳарбий-ватанпарварлик 
йўналишидаги масалаларга жавоб 
изланди.

Форум доирасида “Tashkent City”-
нинг Конгресс холл мажмуасида 
2021 йилда Тошкент шаҳрида ёшлар 
йўналишида амалга ошириладиган 
йирик лойиҳалар, “Ёшлар ва гендер 
тенглиги” мавзусида ёш киноижод-
корларнинг тақдимоти ўтказилди. 
“Глобаллашув даврида ёшлар миг-
рацияси”,  “Ижтимоий соҳа – 2030: 
таълим ва соғлиқни сақлаш тизими 
истиқболлари”, “Тошкентнинг мада-
ний ва туристик қиёфаси — 2030”, 
“Рақамли Тошкент — 2030” каби мав-
зуларда очиқ мулоқот ташкил этилди.  

25 декабрь куни Президентимиз-
нинг пойтахтдаги муҳташам “Ҳумо” 
муз саройи аренасида Ўзбекистон 
ёшлари форуми якунига бағишланган 
анжуманда иштирок этиши ва ёшлар 
билан 4-5 соат давомида мулоқот 
қилиши учрашувга кўтаринки руҳ ба-
ғишлади.. Ушбу анжуманда 3,5 минг 
нафарга яқин, шунингдек, ҳудудлар-
даги студияларда 26 минг нафардан 
зиёд йигит-қиз қатнашди.

Ўзбекистон ёшлари форумига 
ташриф буюрган Президент  Шавкат 
Мирзиёевни “Ҳумо” аренасига йи-

ғилган йигит-қизлар ўринларидан 
туриб, гулдурос қарсаклар билан 
кутиб олишди. Давлатимиз раҳбари 
ёшларни мамлакатимиз тарихида 
илк бор ўтказилаётган анжуман 
билан табриклаб, Тошкент шаҳрида 
бошланган бу форум мамлакати-
миз бўйлаб кенг қанот ёзиб, барча 
шаҳар ва туманларда Ёшлар фес-
тиваллари ўтказилгани, уларда ўғил-
қизларнинг муаммолари, таклиф 
ва истакларини бевосита ўрганиш 
йўлга қўйилганини таъкидлади. 
Президентимиз ёшларнинг долзарб 
масалаларни дадил кўтариб чиқи-
шидан, куюнчаклигидан, дунёқа-
раши кенг, жонкуяр, илғор фикрли 
йигит-қизларнинг кўплигидан жуда 
қувонганини билдирди. 

Ёшларга доир давлат сиёсатини 
самарали амалга ошириш мақсадида 
уларнинг ижтимоий муаммоларини 
тизимли асосда ўрганиш, бу бора-
даги ишларни мувофиқлаштириш 
вазифаси мутасадди ташкилотларга 
юкланган эди. Лекин ўтган давр ёш-
лар муаммосини фақат мутасадди 
ташкилотлар зиммасига юклаб қўйиш 
билан иш битмаслигини намоён қил-
ди. Эндиликда бундан буён вилоят, 
туман ва шаҳар ҳокимлари, вазирлар 
ва масъул раҳбарлар ёшлар билан уч-
рашувларни мунтазам равишда йўлга 
қўяди. Ҳокимлар ёшларнинг муаммо-
ларини ҳал этишга қаратилган “йўл 
хариталари”ни ишлаб чиқиб, ижроси-
ни таъминлайди. Шу масала бўйича 
ҳар олти ойда маҳаллий кенгашларга 
ҳисобот беради ва келгуси ярим йил-
лик учун режаларни белгилаб олади. 
Ишсиз ва уюшмаган ёшлар касб-ҳунар 
ва тадбиркорликка ўқитилади. “Ҳар 
бир тадбиркор – ёшларга мададкор” 
тамойили асосида ёшларни иш билан 
таъминлаш ташаббуси барча тадбир-
корлар томонидан қўллаб-қувватлан-
моқда. 2021 йилда камида 500 минг 
нафар ёшни иш билан таъминлаши 

мумкин бўлган бу эзгу ҳаракатни дав-
латимиз раҳбари маъқуллади.

Бугун ўқишни тамомлаган ёшлар 
бандлиги жуда жиддий муаммолар-
дан бири бўлиб турибди. Кўплаб 
мактаб ва коллеж битирувчилари, 
баъзи бир олий маълумотли йигит-
қизлар ҳам иш топишда қийинчиликка 
учрамоқда. Ҳозир Фарғона, Андижон 
ва Наманган вилоятларида 7-11-синф 
ўқувчиларига таълим бериш билан 
бирга уларни энг камида битта касб-
га ўргатиш амалиёти жорий этилган. 
Ўқувчи 11-синфга ўтдими, у туман ёки 
шаҳар ҳокимлигининг бевосита эъти-
борида бўлиши белгиланган. Бундан 
буён ташкилотлар ёш мутахассисни 
ишга олишдан манфаатдор бўлади. 
Ёш кадрлар учун белгиланган синов 
муддати даврида иш берувчиларга 
имтиёзлар тақдим этилади.  

Ҳудудларда “устоз-шогирд” анъ-
анаси кучайтирилади, бу ишга жалб 
этиладиган ҳунарманд усталарни 
Бандликка кўмаклашиш жамғармаси-
дан моддий рағбатлантириш тизими 
жорий этилади. Форумда навқирон 
авлод вакилларида бизнес кўникма-
ларини ривожлантириш бўйича му-
тасаддиларга кўрсатмалар берилди.

Бугун жуда кўп ёшларимиз жа-
миятдаги янгиланишлар жараёнида 
фаол иштирок этаяпти, ўз меҳнат-
лари билан тенгдошларига ибрат 
бўлаяпти. Лекин, ҳаётда ўз ўрнини 
топишга қийналаётган, адашган, кў-
макка муҳтожлари ҳам бор. Уларга 
ёрдам бериш, тўғри йўлга бошқариш, 
моддий ва молиявий кўмак бериш 
жуда муҳим, шарт ва зарур маса-
ла. Шунинг учун ёшлар, айниқса, 
уларнинг уюшмаган қатлами билан 
масъуллар ўртасида тўғридан-тўғри 
мулоқот ўрнатишга хизмат қиладиган 
“Ёшлар мурожаати” электрон плат-
формаси яратилади.

Яқинда ўтказилган ижтимоий 
сўровлар аксарият ёшларимизда 

ижобий мотивация, бизнес ва тад-
биркорлик соҳасида зарур билим ва 
малака етишмаслигини кўрсатди. 
Уларда тадбиркорлик кўникмаларини 
шакллантиришга қаратилган ишлар-
ни янада кучайтириш мақсадида 
касб-ҳунар ҳамда тадбиркорлик кў-
никмаларига ўқитиш орқали махсус 
сертификат олган ёшларга Марказий 
банкнинг асосий ставкасидан 4 фоиз 
паст ставкада микрокредитлар ажра-
тиш юзасидан зарур чоралар кўри-
лади. Бу кредитлар 7 йил муддатга 3 
йил имтиёзли давр билан берилади.

Ушбу мақсадлар учун 2021 йилда 
45 миллион доллар ажратилиши, 
шунингдек, ёшларнинг тадбиркорлик 
лойиҳалари учун Оилавий тадбир-
корликни ривожлантириш дастури 
доирасида ҳар бир вилоятга 100 
миллиард сўмдан кредит маблағла-
ри йўналтирилиши форумда қайд 
этилди. Шунингдек, эркин иқтисодий 
зоналар бўйича мавжуд тажриба 
асосида, ҳудудларда ёшлар кичик 
саноат зоналари ташкил этилади. 
Бу саноат зоналарига ўсиб келаётган 
авлод вакилларининг бизнес лойи-
ҳалари жойлаштирилиб, уларни мо-
лиялаштириш учун Инвестициялар 
ва ташқи савдо вазирлиги қошида 
алоҳида жамғарма ташкил этилади. 
Унга 100 миллион доллар маблағ 
ажратилиб, лойиҳалар қулай шарт-
ларда ва паст фоизларда молиялаш-
тирилади. Бундан ташқари, кичик 
саноат зоналарида қуриладиган 
ишлаб чиқариш бинолари ёшларга 
имтиёзли шартларда ижара ва ли-
зинг асосида берилади.

Форумда давлатимиз раҳба-
ри томонидан ижтимоий ҳимояга 
муҳтож оилалар фарзандларини 
қўллаб-қувватлаш ва ёш оилаларни 
уй-жой билан таъминлаш устувор 
вазифалардан бири сифатида қайд 
этиб ўтилди. Ўтган уч йил мобайни-
да мамлакатимиз бўйича 5 минг 100 

тадан ортиқ ёш оилага намунали 
арзон уй-жойлар қурилиб, қарийб 200 
миллиард сўм миқдорида бошланғич 
бадал пуллари тўлаб берилди. 2021-
2023 йилларда ёшлар уйларини қу-
риш дастурини ишлаб чиқиб, амалга 
ошириш вазифаси белгиланди.

Халқимиз азалдан оилани муқад-
дас билиб, уни асраб-авайлаб кела-
ди. Оила мустаҳкам бўлса, жамият 
барқарор бўлади. Хонадонларимиз-
даги тинчлик-тотувлик оиладаги соғ-
лом муҳитга бевосита боғлиқ. Лекин 
жорий йилнинг ўтган 11 ойи давомида 
ёш оилалар ўртасида 25 мингга яқин 
ажралиш бўлгани жуда ачинарли ҳол 
эканлиги афсус билан қайд этилди. 
Бу оғриқли масалани ижобий томонга 
ҳал этишда, оилавий низоларнинг ол-
дини олиш, ажримларни камайтириш 
борасида кенг жамоатчиликка, кўпни 
кўрган мўътабар нуронийлар, оқила 
ва меҳрибон онахонларга, ёшларга 
бевосита мурожаат қилинди.

– Мен ҳар гал ёшларимиз билан 
учрашганимда сизларнинг ғайрат-
шижоатингиздан куч-қувват оламан, 
кўнглим тоғдай кўтарилади. Ҳар 
бирингиз жонажон Ватанимиз ва 
халқимизга сидқидилдан хизмат 
қилиш орзуси билан ёниб яшаётга-
нингизни яхши биламан. Сизларни 
Ўзбекистоннинг энг катта бойлиги, 
бебаҳо хазинаси сифатида қадрлай-
ман, – деди Шавкат Мирзиёев форум 
иштирокчиларига. 

Мамлакатимизда оила, мактаб-
гача таълим, мактаб ва олий таълим 
ҳамда илмий-маданий даргоҳларда 
туб ислоҳотлар амалга оширилмоқда. 
Бу эса бўлғуси учинчи Ренессанснинг 
пойдевори ҳисобланади. Давлатимиз 
раҳбари жамиятни ривожлантиришда, 
юртимизда ислоҳотларни амалга оши-
ришда, улкан марраларга эришишга 
муносиб ҳисса қўшишда ёшларга, 
уларнинг куч-ғайратига, азму шижоа-
тига ишонч билдирди. Мамлакатимиз 
тараққиётининг янги пойдеворини 
яратишда фидойи ва ватанпарвар ёш-
ларни фаол иштирок этишга чақириб, 
бу эзгу мақсадларни амалга ошириш-
да уларга муваффақиятлар тилади. 
Шавкат Мирзиёев форум давомида 
анжуман иштирокчилари, шунингдек, 
Қорақалпоғистон Республикаси, ви-
лоятлардаги студияларда қатнашган  
йигит-қизлар билан мулоқотда бўлиб, 
уларнинг саволларига жавоб қайтарди 
ҳамда кўтарилган муаммоларни ҳал 
этиш бўйича мутасадди раҳбарларга 
топшириқлар берди..

Форумда ёшларнинг давлатимиз 
раҳбари билан очиқчасига эмин-
эркин мулоқоти, улар илгари сурган 
таклиф ва ташаббуслар самимий 
олқишлар билан қўллаб-қувватланди. 
Янгича шаклда ташкил этилган Ўзбе-
кистон ёшлар форуми уларнинг ҳаё-
тида унутилмас воқеа бўлиб қолди.

Нуруллоҳ ДОСТОН,
Шуҳрат  ИСЛОМОВ,

журналистлар, “Ўзбекистон ёшлар 
форуми – 2020” иштирокчилари.

2021 йилда биринчи марта бюджетдан 900 нафар 
чин етим ёшларни уй-жой билан таъминлашга 

50 миллиард сўм ажратилади.
МУРОЖААТНОМА

Хўш, энди нима бўлади?
Ўзбекистон ХДП Шўрчи туман Кенгаши 

Сурхондарё вилоятидаги салоҳиятли партия 
ташкилотларидан ҳисобланади. Ҳудудда 2 минг 
600 нафардан ортиқ аъзони бирлаштирган 42 та 
қуйи бўғин фаолият кўрсатаётган бўлса, халқ де-
путатлари туман Кенгашида партиямиздан сай-
ланган 8, вилоят Кенгашида эса 1 нафар депу-
тат иш олиб бормоқда. Бир сўз билан айтганда, 
сиёсий куч халқ ишончини қозониб, электорати-
миз вакилларининг ҳақиқий таянч ва суянчига 
айланган. Аммо уч ойдирки, партия масъуллари, 
депутатлар ва фаолларимиз сарсон-саргардон. 
Хўш нега, бунинг сабаби нимада?  

— 2013 йилдан буён Мустақиллик кўчаси, 
72-уйнинг 1-қаватида жойлашган 2 та хона ва 
мажлислар залидан фойдаланиб келаётган-

дик, — дейди Ўзбекистон ХДП Шўрчи туман 
кенгаши раиси, халқ депутатлари туман Кен-
гашидаги партия гуруҳи раҳбари Ботиржон 
Ражабов. – Умумий майдони 112,46 квадрат 
метрни ташкил қиладиган жой ҳокимлик биноси-
да бўлса-да, 2013 йилнинг 20 мартдаги 516-сон-
ли қарор билан Кенгаш тасарруфига ўтказиб 
берилганди. Янги бино қурилиши муносабати 
билан ўтган йилнинг октябрь ойи бошларида 
ҳокимлик биноси билан бир қаторда фойдалану-
вимиздаги хоналар ҳамда мажлислар зали ҳам 
бузиб ташланди. Хуллас, мулк эгаси бўлсак-да, 
буткул жойсиз қолдик... 

Компенсация тўлаш, ер майдони бериш ёки 
хона билан таъминлашларини сўраб бир неча 
марта мутасаддиларга мурожаат қилинди. Ма-
сала ижобий ечим топмагандан кейин Мустақил-

лик кўчасидаги 64-уйга кўчиб ўтдик. Ижарадаги 
бир хона учун ойлик маошимдан ойига 250 минг 
сўмдан нақд пул  тўлаяпман.   

Кўриб турганингиздек, бу ўтган асрнинг 
иккинчи ярмида барпо қилинган  икки қаватли 
иморатнинг деворлари қўпорилиб тушган. Эшик 
ва ромлар яроқсиз аҳволда. Бўёқлар униқиб 
кетган. Иситиш тизими ишламайди. Электр энер-
гияси таъминотида тез-тез узилиш бўлиб туради. 
Шундай шароитда ишлаб бўладими?.. 

— Шўрчи туман ҳокимлиги Ўзбекистон 
Республикаси Маъмурий жавобгарлик тўғ-
рисидаги кодекснинг 2411-моддасига зид 
равишда Кенгаш тасарруфидаги хоналарни 
буздириб ташлаган, — дейди Ўзбекистон 
ХДП Сурхондарё вилоят Кенгаши раиси 
вазифасини вақтинча бажарувчи Икром 
Бўронов. — Биринчидан, бузилиш бўлиши 
ҳақида партия ташкилоти огоҳлантирилмаган. 
Иккинчидан, мулкдорга компенсация тўланма-
ган. Учинчидан, фаолиятини давом эттириши 
учун хона билан таъминланмаган. Шуларни 
инобатга олган ҳолда ўтган йилнинг 17 де-
кабрь куни Шўрчи тумани ҳокими Бахтиёр 
Худойбергановга хат йўллагандик. Афсуски, 
тегишли чора кўрилмади. Энди судга муро-
жаат қилмоқчимиз...

Мамлакатимизда кенг кўламли ислоҳотлар 
амалга оширилмоқда. Жойларда улкан бунёд-
корлик ва тарихий ўзгаришлар бўлмоқда. Со-
ҳалардаги ана шундай беқиёс янгиланишларга 
сиёсий партиялар ҳам муносиб ҳисса қўшиб 
келмоқда. Аммо Шўрчи туман ҳокимлиги мута-
саддиларининг амалдаги қонунларимизга зид 
хатти-ҳаракатлари эса адолатсизликни келтириб 
чиқармоқда. Партиядошларимизнинг ҳақли ва 
ўринли эътирозларига сабаб бўлаяпти. Хўш, 
мансабдорларнинг билганим-билган қабилида 
иш юритишлари яна қачонгача давом этади? 
Бунга Сурхондарё вилояти ҳокимлигидан жавоб 
кутиб қоламиз ва масалага яна қайтамиз.

Абдумалик ҲАЙДАРОВ,
“Ўзбекистон овози” мухбири.

Ёшлигимдан тил ўрганишга, аниқ фанларга 
қизиқаман. Шу туфайли АҚШнинг иккита нуфузли 
олий таълим муассасаси – Ксавье  ва Жон Кэролл 
университетларига грант асосида ўқишга қабул қилин-
дим. Бундан жуда хурсандман. Ўзбекистон ёшлари 
форумида Президентимиз биз ёшлар барча куч ва 
имкониятларимизни ишга солган ҳолда замонавий 
илм-фан ва юқори технологияларни мукаммал эгал-
лашимиз зарурлигини таъкидлади. 

Президентимизнинг: “Илмни қадрланг, илмга инти-
линг! Бир сония вақтингиз ҳам бекор ўтмасин! Ёшлик 
— умрнинг энг бебаҳо даври. Илм ўтда ёнмайдиган, 
сувда чўкмайдиган, ҳеч ким сиздан тортиб ололмай-
диган бойлик эканини асло унутманг! Сизлар муста-
қиллик фарзандларисиз. Ота-боболарингиз кўрган 
тўсиқ ва қийинчиликларни кўрмай, озод Ватанда эр-
кин нафас олиб, вояга етяпсизлар. Юксак мақсадлар 
йўлида сиз — ёшлар ҳал қилувчи куч бўлишингиз ке-
рак”, – деган сўзлари  бизга гўё қанот бағишлади.  Биз 
ёшларнинг зиммамизга Ватан тараққиётига хизмат 
қилишдай улкан масъулият юкланганини бутун вужу-
димиз билан ҳис қилиб турибмиз ва ана шу ишончга 
муносиб бўлиш учун астойдил ҳаракат қиламиз. 

Ўзбекистон Президентининг фан, таълим, соғлиқ-
ни сақлаш ва спорт масалалари бўйича  маслаҳат-
чиси Абдужаббор Абдувоҳидов биз таҳсил олаётган 
Президент мактабига келиб, битирувчи синф ўқувчи-
лари билан учрашди, мени эришган ютуқларим билан 
табриклаб, Президент совғаси – замонавий компью-
тер топширди. Шуни айтишим керакки, мен таҳсил 
олаётган Президент мактабида ўқиётган тенгдошим 
Темур Сулаймонов  ҳам Бруклин Лонг-Айланд уни-
верситетига грант асосида ўқишга кирган. Ўзбекистон 
ёшлари форумида Буюк Британиянинг Вестминстер 
ва Гринвич университетларига ўқишга қабул қилинган 
Наманган шаҳридаги Президент мактаби ўқувчиси 
Мироншоҳ Иномжонов билан танишдим, мулоқотлар 
давомида у билан дўст, қадрдон бўлиб қолдик. Ми-
роншоҳнинг  синфдошлари Жаҳонгир Амирҳамзаев 
Гринвич университетига, Азимжон Ўринов ва Азимжон 
Алижонов Ливерпуль университетига қабул қилинган 
экан. Барча вилоятларда Президент ва ижод мактаб-
лари, математика, химия, биология фанлари бўйича 
махсус мактабларнинг ташкил этилаётгани, биз ёш-
ларга IT технологияларни чуқур ўргатадиган таълим 
масканларининг сони тобора кўпайиб бораётгани 
ўйлайманки, сафимизнинг янада кенгайишига олиб 
келади.

Биз билдирилаётган катта ишонч ва кўрсатилаёт-
ган эътиборга аъло ўқиш, ўзимиз танлаган касб бўйи-
ча малакали мутахассис бўлиб жавоб қайтаришимиз 
лозим, деб ўйлайман.

Фирдавс АБДУҚАЮМОВ, 
Тошкент шаҳридаги Президент 

мактабининг 11-синф ўқувчиси. 

Кўпчилигимиз осон ва қулай йўл билан пул 
топишни истаймиз. Айниқса, пандемия пайтида 
масофадан туриб ишлаш қулайлигини бошдан 
ўтказдик. Чунки эрта тонгда уйдан кўчага чиқиш 
айниқса аёллар учун бироз мушкул. Масофадан 
туриб ишлаш бўйича янгидан-янги касб турлари ҳам 
юзага келмоқда.

Кейинги вақтларда «фриланс» атамасига кўп 
дуч келяпмиз. Choy.Media компаниянинг бошлиғи 
Умид Хаджаев билан фриланс ва унинг фойдали 
жиҳатлари хусусида суҳбатлашдик. 

— Фрилансинг фаолияти ва унинг ўзига хос 
жиҳатлари ҳақида гапириб берсангиз.

— Содда қилиб тушунтирадиган бўлсак, фрилан-
синг —  бу интернет тармоғидаги мардикор. Кимдир 
сизнинг хизматингизга эҳтиёжи бор ва у сизни ишга 
ёллайди. Бунда барча жараён онлайн тартибда амал-
га оширилади. Масалан, сизнинг корхона ёки кичик 
ишлаб чиқариш цехингиз бор. Одамларнинг эътибо-
рини жалб қила оладиган логотипингиз бўлишини ис-
таяпсиз. Бунинг учун қайсидир ташкилот ёки юридик 
шахсга мурожаат қилишингиз шарт эмас, фрилансер 
билан боғланишнинг ўзи етарли. У ишлаб чиқариш 
тури, маҳсулот номига мослаб бир неча тайёр ижод 
намунасини тақдим этади. Демак, харидорниинг 
вақти ва ортиқча маблағи тежалади. Фрилансингнинг 
қулайлигини кўрган кўпгина инсонлар мазкур хизмат 
туридан мамнунлигини билдиришмоқда.

— Фриланс тажрибасини орттириш учун нима 
ўрганиш кераклигини айтиб берсанғиз? 

— Фрилансер сифатида ишлаш учун керак бўл-
ган энғ асосий нарса бу муомала бўлади. Тилларни 
билиш  фрилансингда жудаям кўп ёрдам беради. 

Агарки, сиз рус тилини яхши билсангиз, Ру.нетда ма-
ҳоратингизга ва танлаган касб йўналишингизга қараб 
ойига минг АҚШ доллари ишлашингиз мумкин бўлади.

— Сиз қаерда тажриба орттиргансиз ва бу-
нинг учун ўқув марказига бориш шартми?

— Агар сиз фрилансда ишлашни истасангиз, 
авваламбор, аниқ бир йўналишни танлаш керак. 
Масалан, сиз касб йўналишини танладингиз. 

Фрилансни ўрганиш учун youtubeдаги видео ро-
ликларни томоша килиб ўрганса, бўлади. Масалан, 
мен ўзим ютубдан кўриб, қайтариб, ҳаракат қилиб 
ўрганганман.

— Фриланснинг ижобий ва салбий жиҳатла-
рига ҳам тўхталиб ўтсангиз. 

— Ижобий тарафларидан бири сизда бошлиқ 
бўлмайди, иш жадвалингиз  бўлмайди, хоҳлаган 
вақтда ишлашингиз мумкин бўлади. Яна бир тара-
фи, сиз хизмат пулини олдиндан олишингиз мумкин. 
Масалан, мен ўзим олдиндан оламан. Чунки иш 
охирида пул олиш баъзида хато бўлади. Сабаби, 
айрим харидорлар алдаб кетиши мумкин. Шунинг 
учун таваккал қилмаслик яхшироқ. 

Салбий тарафини айтадиган бўлсам, харидор-
лар алдашга уринади, текинга ишини битказишни 
истайдиганлар оз эмас. Фриланс харидор фақат 
сизга эмас, бир неча дизайнерга буюртма беради 
ва улар орасидан ўзига ёққанини танлаб олади. Ана 
шу вазиятда бошқалар текинга ишлаб, беҳудага вақт 
сарфлаган бўлиб чиқади.  Яна бир ёмон тарафи иш 
стажи, меҳнат дафтарчасига эга бўлмасликдир.

Амалия НАЗИРОВА 
суҳбатлашди.

МУНОСАБАТ

САФИМИЗ ЯНАДА 
КЕНГАЯДИ

²ÎÊÈÌ ÍÅÃÀ ¯ÎÍÓÍÍÈ ÁÓÇÄÈ?
Туман партия кенгашининг иккита хона ва мажлислар залидан иборат бошпанаси 
ҳокимлик томонидан бузиб ташланди

ÈÍÒÅÐÍÅÒ ÒÀÐÌÎ¡ÈÄÀÃÈ 
ÌÀÐÄÈÊÎÐ
ёки фриланс замонавий, масофавий хизмат тури

Келгуси 3 йилда 315 та “оилавий шифокор” 
пункти ва 85 та оилавий поликлиника ишга 

туширилади.
МУРОЖААТНОМА

Давлатчиликнинг тарихий  
тажрибаси  деганда, биринчи 

навбатда, “Авесто”,  “Ясономаи 
бузург”, ”Қутадғу билиг”, “Қобуснома”, 

“Девони луғати турк”, “Бухоро 
тарихи”, “Қадимги халқлардан қолган 

ёдгорликлар”, «Темур тузуклари», 
“Бобурнма” ва бошқа юзлаб 

илмий-тарихий манбаларни ёдга 
олишимиз керак. Бу бебаҳо обидалар 

шубҳасиз ўша даврнинг ўзига хос 
Конституциялари эди.  

Буюк мутафаккир ва беназир давлат 
арбоби Амир Темур ўз даврида манбаси 
барқарор давлат бўлган мукаммал сиёсий 
тузилмани яратган, унда давлат, жамият, 
шахс муносабатларида миллий давлатчи-
лик муносабатларини мустаҳкамлашга ус-
тувор аҳамият берилиб, халқ манфаатла-
рини ифода этишда адолатли давлатнинг 
ва ўз фаолиятига ҳалол ва холис ёндаша-
диган давлат хизматчисининг масъулияти 
биринчи ўринга кўтарилган,  том маънода 
халқ ва инсон манфаатларини ҳимоялаш-
да давлат хизматчисининг ибрат тамойили 
шарқона давлат бошқарувининг негизи 
сифатида асослаб берилган. 

Шу маънода, ҳозирги кундаги Ўзбекис-
тон  давлат бошқаруви тизимига эътибор 
қаратсак, Амир Темур даврида жорий 
этилиб, ўзининг фаолият самарадорли-
гини тарих синовидан ўтказган «девон», 
«вазир», «ҳоким», «ғазначи» каби мансаб 
ва унвонлар бугунги кундаги ижтимоий 
амалиётда кенг қўлланилмоқда. Таъкид-
лаш жоизки,  мамлакатни бошқаришда 
вертикал ҳамда горизонтал ёндашувлар, 
яъни ҳудудларни вилоят ва туманларга 
бўлиб  бошқариш ҳам тарихий давлатчи-
лик  анъанамизнинг узвий давом этилиши 
сифатида баҳолаш мумкин. 

Темурийлар даврида ҳам қурултойлар 
чақирилган, барча ўзбек уруғлари пеш-
волари ва бошқа миллатларнинг вакил-
ларини чорлаб машваратлар ўтказилган, 
давлатни бошқариш, режаларни белгилаб 
олиш, эътибор қаратилиши лозим бўлган 
ишлар юзасидан фикр-мулоҳазалар, так-
лифлар олинган, тегишли қарорлар қабул 
қилинган, амру фармонлар берилган. 
Ана шу халқ йиғинларининг энг нуфуз-
лиси Қурултой деб аталган. 1366 йилда 
қадимий мамлакатимизнинг турли жой-
ларидан келиб тўпланган,  ҳар бир қавм 
ва ҳудуднинг йўлбошчи ва вакилларидан 
иборат йиғинда, яъни Қурултойда Амир 
Темур ва барча беклар бутун Туркистон 
ва Мовароуннаҳрнинг ягона  ҳукмдори 
бўлсин,  деган хулосага келишган. Шундан 
кейин  қадимги туркий одат — ҳукмдорни 
оқ кигизга ўтқазиб, бош устида кўтариш 
анъанаси бажарилган.

Мамлакатимиздаги амалда фаолият 
юритиб келаётган Олий Мажлис ҳам «Қу-
рултой» сиёсий институтининг замонавий 
бошқарув тенденциялари билан бойитил-
ган ва такомиллаштирилган кўриниши, 
дейиш мумкин.

Ўзбекистон Республикаси Конститу-
цияси мустақил давлатчилигимизнинг 
рамзи сифатида ҳар бир фуқаро ва бутун 
халқимиз ҳаётида ғоятда муҳим аҳамиятга 
эгадир. У халқимизнинг ижтимоий, иқти-
содий ва маънавий ҳаётини яхшилаш ва 
дун ё қарашини белгилашда ҳал қилувчи 
роль ўйнайди. Ўзбекистон Конституция-
сининг муҳим ўзига хослиги — унинг ўз-
бек миллий менталитети, турмуш тарзи, 
азалий қадриятларимиз ҳисобланган 
меҳр-шафқатлилик, бағрикенглик, очиқлик, 
маърифат ва  илмга интилиш, ор-номус, 
адолат, ўзга миллат ва элатларга нисбатан 
ҳурмат каби юксак олижаноб фазилат-
ларни ўзида ифода этганлигида намоён 
бўлади. 

Конституциямиз нафақат миллий-
маънавий ўзлигимиздан,  балки, миллий 
давлатчилигимиз анъаналаридан ҳам куч 
олади. Конституциямизнинг «Муқадди-
ма»сида «ўзбек давлатчилиги ривожининг 
тарихий тажрибасига таяниш» тамойили 
белгилаб қўйилган ва уни ишлаб чиқиш-
да ушбу тажрибага таянилган. Миллий 
давлатчилигимиз тарихига оид тажриба 
уч минг йиллик давр манбаларини ифода 

этади. Қадимги Хоразм, Бақтрия, Сўғдиё-
на, Қанғ, қорахонийлар, темурийлар, бо-
бурийлар, шайбонийхонлар сулолалари, 
Хива ва Қўқон хонликлари, Бухоро амир-
лигининг халқимиз этномаданий ўзлигини 
мустаҳкамлаш, миллий қадриятларини 
сақлаш ва ривожлантиришдаги тарихий 
аҳамиятини алоҳида таъкидлаш зарур. 

Дунёдаги таниқли халқаро экспертлар 
томонидан алоҳида эътироф этилаётган 
яна бир жиҳат бу — Конституциянинг 
“Ўзбекистон халқи” деб бошланишидир. 
Шунинг ўзи ҳам халқ ҳокимиятчилигининг 
ёрқин далолатидир. Асосий Қонунимиз-
нинг 8-моддасида: “Ўзбекистон халқини, 
миллатидан қатъи назар, Ўзбекистон 
Республикасининг фуқаролари ташкил 
этади”, деб кўрсатилиши халқимизнинг 
бағрикенглик анъаналарини ўзида мужас-
сам этганлигининг далолатидир. 

Конституциямизнинг ҳар бир банди 
инсон манфаатларини устувор билиш та-
мойили асосига қурилган. Бугунги кундаги 
янги Ўзбекистонда аҳоли саломатлигини 
асраш ва мустаҳкамлаш борасида мисли 
кўрилмаган ислоҳотлар амалга оширилди. 
Сўнгги  тўрт йил мобайнида давлатимиз 
раҳбари ва ҳукумат томонидан  8 та  Пре-
зидент фармони ва 4 та қарори, 10 та 
Вазирлар Маҳкамасининг қарори қабул қи-
линиб,    аҳолига малакали тиббий хизмат 
кўрсатишни яхшилаш ва фуқароларнинг 
тиббий хизматлардан фойдаланишга доир 
ҳуқуқларини кенгайтириш чоралари аниқ 
белгиланди. Хусусан,  ҳар бир оила, маҳал-
ла ва туман (шаҳар)да мактабгача, умумий 
ўрта, ўрта махсус, профессионал ва олий 
таълим муассасаларида ҳамда бошқа таш-
килотларда жисмоний тарбия ва оммавий 
спорт билан шуғулланишга шарт-шароит-
лар яратиш, оммавий спортни ривожлан-
тириш ва соғлом турмуш тарзини тарғиб 
қилишда юриш, югуриш, мини-футбол, 
велоспорт, бадминтон, стритбол, “Workout” 
(маҳалла ва кўча фитнеси) спортнинг 
устувор турлари этиб белгиланиши,  ҳар 
бир туман маркази ва шаҳарларда пиёда 
ва велосипедда юриши учун “Саломатлик 
йўлакчалари”ни ташкил этиш, 2021 йил 1 
январдан бошлаб пиёдалар ва велосипед 
йўлларини барпо этишда алоҳида ҳара-

катланиш имкониятлари яратилиши ҳамда 
ногиронлиги бўлган шахслар учун “тўсиқ-
сиз муҳит” ташкил этилиши давлатимиз 
ғамхўрлигининг яққол ифодасидир. 

Маҳалла ва оилани қўллаб-қувватлаш 
вазирлиги, Соғлиқни сақлаш вазирлиги, 
Жисмоний тарбия ва спорт вазирлигига 
ҳар чоракда бир туман (шаҳар)да “Соғ-
лом турмуш тарзи ривожланган маҳалла” 
танловини ташкил этиш, маҳалла аҳо-
лиси доимий равишда жисмоний тарбия 
машғулотларига жалб этилиши, соғлом 
овқатланиш ва соғлом турмуш тарзига 
риоя этилиши, маҳаллада зарур спорт 
инфратузилмаси мавжудлиги, ўтказилган 
мусобақалар сони, маҳалла аҳолисининг 
касалланиш даражаси пасайиб бориши 
кўрсаткичлари назарда тутилиши, танлов-
да биринчи ўринни эгаллаган маҳаллага 
10 миллион сўм, иккинчи ўрин учун 5 мил-
лион сўм ва учинчи ўринга 3 миллион сўм 
миқдорида пул мукофоти ажратилиши, 
пул мукофоти маблағлари маҳалла фу-
қаролар йиғинларининг тижорат банкида 
очилган ҳисоб рақамига ўтказилиши ҳамда 
маҳаллада спорт майдончаларини ташкил 
этиш ва уларни жиҳозлаш бўйича алоҳида 
вазифалар юклатилган. Ҳар шанба куни  
ходимлар ва уларнинг оила аъзолари 
ўртасида югуриш, стритбол, футбол, бад-
минтон, волейбол, баскетбол, стол тенни-
си, сузиш ва бошқа спорт турлари бўйича 
оммавий спорт мусабақалари ташкил эти-
лиши ва  мусобақалар байрамона руҳда, 
“шоу” кўринишида ўтказилишига, ғолиб ва 
совриндорлар муносиб рағбатлантирили-
шига алоҳида эътибор қаратиш таъкидлан-
ди. Айниқса, биринчи раҳбарлар “шахсий 
намуна” тамойили асосида ўзларининг 
антропометрик кўрсаткичларини (семизлик 
даражаси, вазн индексини камайтириш, 
саломатлигини мустаҳкамлаш) яхшилаш 
орқали ходимларнинг антропометрик 
кўрсаткичлари яхшиланишига қаратилган 
чора-тадбирларни амалга оширилиши ҳам 
мамлакатимиз тарихида илгари кузатилма-
ган инновацион ёндашувлар намунасидир. 
Конституция ва миллий қонунчилиги-
миздаги ушбу нормалар ҳамда давлат 
дастурлари инсон саломатлиги ва миллат 
келажагини мустаҳкамлашга қаратилган.

Жамиятда яшаётган ҳар бир инсон 
кексайиб қолганида ҳам узоқ яшаш, соғ-
лом ва бардам бўлиш ҳақида ўйлайди. 
Расмий маълумотларга қараганда, мам-
лакатимизда юз ёшдан ўтганлар сони 
саккиз минг нафардан ортади. Уларнинг 
кўпчилиги Иккинчи жаҳон уруши, очлик, 
қаҳратонлар, вайронагарчиликлар даври-
да умргузаронлик қилган ва бу инсонлар-
нинг узоқ умр кўриш сири нимада? деган 
савол туғилади. Бундай нуронийлар билан 
суҳбатлардан аён бўлишича, улар меҳнат 
фаолияти туфайли шундай улуғ ёш билан 
юзлашиб турибди. Бу эса тиббиёт вакил-
ларининг айтишича, организмни мустаҳ-
камлайди ва чиниқтиради, иммунитетни 
оширади. Бундан юз йиллар олдин иқти-
содиётнинг турли соҳаларида жисмоний 
меҳнат 90 фоиздан зиёдни ташкил этган 
бўлса, XXI асрга келиб ушбу кўрсаткич 
кўплаб ривожланган давлатларда деярли 
бир фоизгача тушиб кетди. 

Президентимиз жисмоний тарбия ва 
спорт соҳасини ривожлантириш масала-
ларига бағишлаб ўтказган йиғилишида 
мутахассисларга мамлакатимизда спортни 
оммалаштириш юзасидан беш йиллик 
миллий концепция ишлаб чиқиш бўйича 
топшириқ берган эди. Аҳолини жисмоний 
тарбия билан мунтазам шуғулланиб, соғ-
лом ҳаёт кечиришга жалб этиш, шу орқали 
касалликларнинг олдини олиб, одамлар-
нинг умрини узайтириш концепциянинг 
асосий йўналиши ва натижаси бўлиши 
кераклиги таъкидланди. Шунингдек, дав-
латимиз раҳбари томонидан ўтган йилинг 
30 октябрь куни «Соғлом турмуш тарзи-
ни ҳаётга кенг татбиқ этиш ва оммавий 
спортни янада ривожлантириш чора-тад-
бирлари тўғрисида"ги фармон имзоланди. 
Ҳужжатга кўра, аҳолини кунлик юриш ва 
югуришга тарғиб қилиш мақсадида «Соғ-
лом турмуш тарзи» (www.1hls.uz) плат-
формаси яратилади. Бир сутка давомида 
10 минг ва ундан ортиқ қадам юрган 18 ва 
ундан юқори ёшдаги Ўзбекистон фуқаро-
сининг электрон ҳамёнига 3 минг сўм, бир 
ойда бир марта туман (шаҳар) бўйича энг 
кўп юрган кишига 300 минг сўм, ҳудудлар 
бўйича энг кўп юрган кишига 500 минг сўм, 
республика бўйича энг кўп юрган кишига 1 

миллион сўм қўшимча равишда платфор-
мадаги электрон ҳамёнига ўтказиладиган 
бўлди.

Пиёда юриш — инсон учун энг оддий 
ва фойдали машғулот. Шундай бўлса-да, 
аксарият одамлар имкон қадар камроқ 
пиёда юришга ҳаракат қилади. Инсоният 
камроқ юриш учун нималарни ўйлаб 
топмади дейсиз: эскалаторлар, лифтлар, 
электросамокатлар, сигвей, автомобиллар 
ва ҳ.к. Ваҳоланки, илмий тадқиқотларнинг 
кўрсатишича, айнан пиёда юриш — умрни 
узайтириш учун жуда фойдали машғулот 
ҳисобланади. Шифокорларнинг фикрига 
кўра, 70 килограмм вазнга эга киши югу-
риш вақтида соатига тахминан 500-600 
килокалория, пиёда юриш давомида 
соатига 250 килокалория сарфлайди. 
Бошқача айтганда, ортиқча калорияларни 
йўқотиш бўйича ярим соатлик югуриш бир 
соат пиёда юришга тенг экан. 

Буюк аждодимиз Ибн Сино ҳам ўз 
асарларида жисмоний машқларнинг соғ-
ломлаштирувчи ва даволовчи жиҳатлари 
ҳақида ёзиб кетган. Жисмоний машқларга 
тўхтовсиз, чуқур нафас олишга олиб келув-
чи эркин ҳаракатлар, дея таъриф берган. 
Агар инсон мўътадил ва ўз вақтида жисмо-
ний машқлар билан шуғулланса ва тартиб-
га риоя қилса, у давога ҳам, дориларга ҳам 
муҳтож бўлмайди, дея тасдиқлаган. Машқ-
ларни тўхтатар экан, у сўнади. Жисмоний 
машқлар мушакларни, бўғимларни, асабни 
мустаҳкам қилади, деб таъкидлаган.

Ҳозирги кунда оддий ҳолга айланган 
турмуш турзида энг кўп кузатиладиган сал-
бий иллатлар: кўп овқатланиш, тамаки маҳ-
сулотлари чекиш, спиртли ичимликлар кўп 
истеъмол қилиш, кам ҳаракат ҳаёт ва иш 
тарзи, асаббузарлик ҳолатлари — инсульт 
ҳамда инфаркт, қандли диабет, онкологик 
ва бошқа оғир хасталикларнинг сабабчиси 
ҳисобланади. Бундай ҳолатда ҳатто энг 
замонавий тиббий шароитлар яратиб бе-
рилса-да, узоқ яшаш ва соғлиқ ҳақида орзу 
қилиш ҳам бефойда, соғлиғимизни асраш 
ҳақида биз кўпинча аҳволимиз оғирлаш-
ганда ва шифокорга бориш, дори ҳамда 
даволаниш учун оиламиз бюджетидан пул 
сарфлашга тўғри келган пайтдагина ўйлай-
миз. Касал бўлиш – ўз саломатлигимизга 
бепарво муносабатда бўлганимиз учун 
тўланадиган товон, деб ҳисоблаш мумкин. 
2017 йилда социологик сўровлар нати-
жаларининг таҳлилий мониторинги шуни 
кўрсатдики, пойтахтда яшовчи аҳолининг 
деярли кўпчилигида овқатланиш рациони 
бир меъёрда эмас. Оқибатда уларнинг 
учдан бир қисми ортиқча вазндан азият 
чекмоқда. Тошкент шаҳри, вилоят мар-
казлари аҳолисининг 36 фоизидан ортиғи 
кам ҳаракат ҳаёт тарзида яшайди ва кўпи 
билан кунига 20-30 дақиқа пиёда юради.

Бутун дунёда ҳам илм-фан ва техни-
канинг шиддатли ривожи билан гиподина-
мия, кам ҳаракатлилик, скелет мушаклари 
ва юракка тушаётган юкнинг пасайиши ом-
мавий кўриниш олган. Бироқ мазкур муам-
мони соғлом турмуш тарзини йўлга қўйиб, 
тўлиқ ҳал этиш мумкин. Саломатлик ва 
узоқ умр кўришнинг асосий талаби қуйи-
даги омилларга риоя қилиш ҳисобланади.

Ҳар куни 15 дақиқа бадантарбия, тез-
тез қадамлар билан кунига 120 қадам 
пиёда юрсак, 15 дақиқада 100 килокало-
риядан халос бўламиз ва натижада 20 
дақиқа хотиржамликка эришамиз. Асабий 
иш кунининг юкларидан халос бўлиш 
учун эса ҳар куни 20 дақиқа пиёда юриш 
инсонга яхши кайфият қайтишини тезлаш-
тиради. Бу даврда кайфият кўтарилади, 
тоза ҳавода, ҳатто, ширин хотираларни 
эслайсиз, қалбингиз янги ва эзгу орзуларга 
тўлади. Натижада, ўзингизни бахтли ҳис 
қиласиз. Агар инсон ҳар куни 45 дақиқа 
пиёда юрса, инсон шамоллашни енгиб 
ўтиши мумкин бўлади. Чунки айнан пиёда 
юрганимизда микроблар ва вируслар тас-
лим бўлади. 60 дақиқа пиёда юрмоқ юрак 
ва юрак қон-томирларига фойдалидир. 
Британиялик олимлар ҳар куни бир соат 
давомида пиёда сайр қилган кишилар 
юрак хасталикларига камроқ дучор бўли-
шини илмий жиҳатдан исботланганлар.

2020 йил оғир йил келиши билан бир 
қаторда бир қанча ютуқларга эришил-

ди. 2020 йил 16 декабрда  Лондонда 
Quacquarelli Symonds халқаро агентлиги 
томонидан Ривожланаётган Европа ва 
Марказий Осиё давлатлари  бўйича 2021 
йил учун энг кучли университетлар рейтин-
ги (QS Emerging Europe and Central Asia 
University Rankings) эълон қилинди. Қуво-
нарлиси, ушбу  нуфузли рейтингда муста-
қил Ўзбекистон тарихида илк  маротаба  
мамлкатимизнинг  бир йўла тўртта олий 
таълим муассасалари энг кучли универ-
ситетлар қаторидан ўрин эгаллади.  Булар: 

— Тошкент ирригация ва қишлоқ хўжа-
лигини механизациялаштириш муҳандис-
лари институти;

— Мирзо Улуғбек номидаги Ўзбекистон 
Миллий университети;

— Самарқанд давлат университети;
— Тошкент давлат техника универси-

тети.
QS халқаро рейтинг агентлиги кучли уни-

верситетлар рейтингини тузишда уларнинг 
академик нуфузи (30%),  иш берувчилар 
ўртасидаги нуфузи (20%), ўқитувчилар ва 
талабалар миқдори мутаносиблиги (10%), 
профессор-ўқитувчиларнинг илмий фаол-
лиги (10%), илмий мақолаларнинг ўқилиши, 
уларга нисбатан берилган иқтибослар сони 
(5%), хорижий ўқитувчи ва ходимлар (2.5%) 
ҳамда талабалар (2.5%) улуши ва шу каби 
бошқа муҳим жиҳатлар асос қилиб олинади. 

Рейтингни тузишда дунёнинг 102 минг 
нафардан ортиқ олимлари, ўқитувчи ва 
ОТМлар раҳбарлари, 52 минг нафардан 
зиёд иш берувчи компаниялар вакиллари, 
қолаверса, QS мутахассислари ҳам экс-
перт сифатида иштирок этган.

Шу олий таълим муассасалари қато-
рида Ислом Каримов номидаги Тошкент 
давлат техника университетининг бўлиши 
бизни ниҳоятда қувонтирди. Бу бутун 
жамоамиз меҳнатининг маҳсули албатта.

2020 йилда “Таълим тўғрисида”ги 
қонуннинг янги таҳрирдагиси қабул қи-
линганини алоҳида такидлаш керак.  Бу 
қонун 11 та боб ва 75 та моддадан иборат 
бўлиб, олдингисидан фарқи анча катта 
максимум даражада деталлаштирилган 
ва тушунарли тилда баён қилинган. Янги 
қонундаги моддаларнинг олдингисига 
нисбатан икки баробар кўплиги ҳамда мав-
ҳумликнинг йўқлиги ва ҳақиқий маънода 
замон руҳи билан ёндашилганлиги билан 
ҳам ҳаммага манзур бўлиши табиийдир. 
Агар олдинги қонун билан қиёсий таҳлил 
қилсак яъни, 29 август 1997 йилда қабул 
қилинган Ўзбекистон Республикасининг 
“Таълим тўғрисида”ги қонунини кўрсак, 5 
боб ва 34 моддадан ташкил топган эди. 
Янги қонунда боблар ва моддалар сони 
олдинги қонундан икки баробар кўп ва шу 
билан бирга таълим-тарбиянинг узвийли-
гига алоҳида эътибор берилган. 

2021 йилни «Ёшларни қўллаб-қув-
ватлаш ва аҳоли саломатлигини мус-
таҳкамлаш йили», деб эълон қилиниши 
таълим ва тарбияни ривожлантириш, 
аҳоли саломатлигини мустаҳкамлашнинг 
энг муҳим босқичи бўлади.

Бугунги кунда оддий бир ҳақиқат бар-
чамиз учун аён бўлиши зарур. Олдимизда 
турган энг улуғ мақсадларимиз — мамла-
катимизнинг буюк келажаги ҳам, эртанги 
кунимиз, эркин ва фаровон ҳаётимиз ҳам, 
Ўзбекистоннинг жаҳон ҳамжамиятида 
қандай ўрин эгаллаши ҳам – буларнинг 
барчаси, авваламбор, янги авлод, ўниб-
ўсиб келаётган фарзандларимиз сиҳат-
саломатлиги ва баркамол инсонлар бўлиб 
вояга етишига боғлиқдир.

Хулоса қилиб айтганда, ҳар бир инсон 
ўз ҳаётини асрга тенглаштириш, бақувват 
бўлиб, ҳаётдан завқланиб яшаш имкония-
тига эга. Ҳар кимда танлаш имконияти 
бор: спорт билан шуғулланиш ёки ҳар куни 
жуда бўлмаганда ярим соат жисмоний 
машқларни бажариб, турли касалликларга 
нисбатан иммунитет ҳосил қилиб, узоқ умр 
кўриш. Бизга берилган ана шу бебаҳо им-
кониятдан унумли фойдаланиш ўзимизга 
боғлиқ. 

Оқил САЛИМОВ,
академик,

Мансур БЕКМУРОДОВ,
профессор.

Абдулла АБДУХАЛИЛОВ,
Ўзбекистон Миллий Университети Ижтимоий 

фанлар факультети доценти, Ўзбекистон 
Ногиронлар Ассоциацияси стратегик 

режалаштириш бўйича раис ўринбосари:
— Ҳар доим янги китоб нашр этилганини 

билсам, ўзгача қувонаман, завқ туяман. Айниқса, 
соҳамга оид илмий янгиликлар, услубий қўллан-
малар билан мунтазам танишиб бораман. Бунда 

менга бир неча хорижий тилларни билишим ҳам 
қўл келиши рост. Аммо бу вазиятларда кишини 
ўйлантирадиган жиҳатлар ҳам бор. Янги тандир-
дан узилган китоблар, газеталар билан кўзи ожиз 
инсонлар етарли даражада фойдалана олмаётга-
нидан ранжийман. 

Тўғри, мамлакатимизда ногиронлиги бор 
шахслар учун кўп шарт-шароитлар яратилган, 
уларнинг манфаатлари ҳар томонлама ҳимоялан-
ган. Пухта билим олишлари учун ҳам имконият 
етарли. Ҳатто, яқинда интернет тармоқларида 
Ўзбекистон Республикаси Конституциясининг янги 
таҳрири илк бор брайль алифбосида чоп этилга-
ни эълон қилинди. Шунингдек, ўтган йилнинг 15 
октябрида қабул қилинган «Ногиронлиги бўлган 
шахсларнинг ҳуқуқлари тўғрисида»ги қонун ҳам 
мазкур алифбода нашр этилди. Ўрни келганда эс-
латиб ўтиш керак, Ўзбекистон Республикаси Конс-
титуцияси қабул қилинган йилда илк бор ўзбек ва 
рус тилларида брайль алифбосида чоп этилган 
эди. Буларнинг барчаси албатта, қувонарли. 

Бироқ брайль алифбосидаги адабиётлар 
етишмаётганини ҳеч биримиз рад этолмаймиз. 
Ўйлашимча, бу масалани охиригача ҳал этиб бўл-
майди. Яъни, кундан кунга илм кўлами кенгайиб, 
тадқиқотлар, кашфиётлар сони ортиб бормоқда. 

Табиийки ҳар бир нашр этилаётган адабиётни 
брайль алифбосида чоп этиш имкони йўқ. Бунинг 
учун кўп вақт, катта маблағ талаб этилади ҳамда 
мутахассислар ҳам етишмайди. Шу боис бунга 
на ҳукуматни, на бошқа ташкилотларни айбдор 
қила оламиз. 

Масала ечими бўйича таклифим бор. Кўпчи-
ликка маълум, word дастуридаги матнни овозли 
ўқиб берадиган синтезатор дастури мавжуд. Бу-
гунги кунда унинг рус, инглиз, француз ва бошқа 
тиллардаги муқобили кенг ишлатилмоқда. Ҳатто 
бугунга келиб туркий тиллари бўлган қирғиз, қозоқ 
тилларидагиси ҳам ишлаб чиқилган. Бироқ ҳануз 
ўзбек тилига мослашгани йўқ. 

Хўш, синтезатор бизга нима беради? Аввало, 
ҳар бир кўзи ожиз инсон истаган адабиётини ўқиш 
имконига эга бўлади. Шунингдек, соҳавий-илмий 
китобларни ҳам эҳтиёжига қараб фойдаланиши 
мумкин. Тўғри, синтезаторнинг рус тилидаги 
муқобилидан фойдаланиш мумкин дейишингиз 
мумкин. Аммо статистик маълумотларга кўра, 
мамлактимизда 66 мингдан зиёд кўзи ожиз инсон-
лар бўлса, шундан икки-уч минг нафаригина рус 
тилини билади. Шу ўринда ҳақли савол туғилади: 
қолганлари нима қилиши керак?.. 

Маълумот ўрнида айтишим керак, яқинда 

университетимиз балансидаги китобларни брайль 
алифбосига ҳамда аудио шаклга ўтказиш режа-
лаштирилди. Айнан қайсиларини брайльга ўги-
риш масаласи устида бош қотирдик. Дастлабки 
ҳисобга кўра, бугунги кунда таълим даргоҳимизда 
5 мингдан ортиқ фанлар ўқитилаётган экан. Та-
биийки, уларнинг барчасини мазкур алифбода 
қайта нашр эта олмаймиз. Бунда биз муҳим ва но-
муҳим фанларга ажратишимизга тўғри келишини 
тушундик. Ўзингиз ўйланг, бунинг имкони борми? 
Қайси фан муҳим эмас? Демак, бу ҳолатда ҳам 
синтезаторга эҳтиёж сезилмоқда. 

Тўғри, аудиокитоблар жойлаштирилаётган 
турли телеграм каналлари бор. Бироқ улардан 
асосан бадиий адабиётларни топиш мумкин ва 
улар аудиторияси етарлича кенгайиб бормаяпти. 

Яна бир жиҳатга эътиборингизни қаратсам. 
Аксарият газеталар, ташкилотларнинг сайтлари 
кўзи ожизларга мўлжалланмаган. Бугун газета-
ларда эълон қилинаётган хабар, таҳлилий мақо-
лаларни барча мутолаа қилишни истайди. Кўзи 
ожиз инсонлар ҳам. Аммо нашрларнинг аудио 
варианти йўқ. Синтезатор бўлганида эса бунги 
имкон туғиларди. Масалан, мен бирор нашрга 
обуна бўламан. У ҳар сонини менга электрон 
тарзда етказиб беради. Синтезатор ёрдамида 
ундаги янгиликлардан хабар топишим мумкин 
бўлади.

Синтезаторнинг ўзбек тилидаги муқобилини 
яратишга нима тўсиқ бўляпти? Қизиғи, бунга ҳеч 

бир асосли сабаб топа олмадим. Айтишим керак, 
университетимизда бу борада иш бошланиш 
арафасида. Бунинг учун вақт, маблағ, мутахассис-
лардан иборат катта гуруҳ талаб этилади. 

Шунингдек, тизимда ижтимоий шериклик ма-
саласида ҳам узвийлик йўқолгандек назаримда. 
Ҳар йили брайль алифбосига ўгириладиган ада-
биётларни айнан кўзи ожизларга мўлжалланган 
мактабларда дарс берадиган ўқитувчилар билан 
маслаҳатлашиш, уларнинг кўмагига таянган ҳолда 
ишларни режалаштириш зарур, деб ўйлайман. 
Махсус мактаб-интернатлар, шу билан бирга кўзи 
ожиз талабалар кўп ўқийдиган олий ўқув юртла-
рида ҳам брайль принтерлари ҳамда улар билан 
ишловчи ходимлар ишлаши зарур. Брайль принте-
рининг вазифаси оддий word дастуридаги ёзувни 
брайль алифбосига ўтказиб, чоп этади. Шундагина 
уларга қулай бўлади. Синтизаторда турли мате-
матик ва физик формулаларни тушунтириш қийин 
бўлиши мумкин. Бундай вазиятда барйль принтер-
лари қўл келади. Тўғри, улар қиммат бўлиши мум-
кин, лекин бу жуда муҳим масала ҳисобланади. 

Ўйлайманки, бу таклифларим амалга ошса, 
кўзи ожиз инсонлар ҳам етарли даражада билим 
олиб, тажрибаларини мустаҳкамлаб, давлатимиз 
равнақига муносиб ҳисса қўшиш имконини эга 
бўларди.

Маҳлиё АЛИҚУЛОВА 
ёзиб олди.

ÁÓÞÊ ÄÀÂËÀÒÍÈ ÑÎ¡ËÎÌ 
ÊÈØÈËÀÐ ¯ÓÐÀÄÈ

МЕНДА ТАКЛИФ БОР

ЧИН ДИЛДАН ИСТАЛСА, ИМКОН АЛБАТТА ТОПИЛАДИ



Архив иши ва иш юритиш соҳаси-
ни ислоҳ қилиш даврида яқин ўтган 
йилларда соҳанинг ҳуқуқий асосла-
ри тўлиқ “инвентаризация” қилинди. 
Натижада Ўзбекистон Республикаси 
Президентининг 2 та Фармони, 1 та 
Қарори, Вазирлар Маҳкамасининг 3 
та қарори қабул қилинди. Энг муҳи-
ми, қонунчилик тўлиқ таҳлил қили-
ниб, амалиёт ва хорижий тажриба 
билан солиштирилди. Йиғилиб қол-
ган муаммолар ўрганилди. Натижада 
46 247 тадан ортиқ ҳолатда тугатил-
ган ташкилотлар (юридик шахс лар) 
архив ҳужжатларини архивларга топ-
ширмаслик ҳолатлари аниқланди. 
Тугатилган ташкилотларнинг йўқол-
ган ҳужжатлари, 35 та ҳолатда архив 
ҳужжатларининг қаровсиз ташлаб 
кетилиши, шунингдек, архивлар-
га фуқаролар томонидан берилган 
жами келиб тушган сўровларнинг 
0,5% дан ортиқ сўровлари қониқти-
рилмаганлиги каби салбий ҳолатлар 
аниқланди. Тўғри, бу муаммоларнинг 
объектив ёки субъектив томонлари 
бор, бугун фикримиз у ҳақда эмас, 
муаммоларни ҳуқуқий жиҳатдан бар-
тараф этиш масаласига қаратмоқчи-
миз. 

“Архив иши тўғрисида”ги Ўзбекис-
тон Республикаси Қонунига мувофиқ 
тугатилган ташкилотлар ҳужжатла-
рини давлат архивига топширилиши 
белгиланган. Вақт ўтиши билан қо-
нуннинг айрим моддаларига эъти-
бор қилинса, иш ҳажми ортганлиги, 
амалиёт билан қонунчиликнинг бир 
сафда эмаслиги кўзга ташланади. 
Бу эса, давлат архивларида Миллий 
архив фонди, яъни доимий сақла-
надиган ҳужжатларнинг сифатли 
сақланишига, сақловхоналарда жой 

танқислиги муаммосини юзага келти-
риш билан бир қаторда нодав лат ар-
хивларини ривожлантиришга тўсқин-
лик қилаётган эди. Бугунги кунда 
респуб лика бўйича бор-йўғи 7 тагина 
нодавлат архивлари ташкил этилган 
бўлса, уларни ташкил этишда асосий 
тўсқинлик қонунчиликда, деб ўйлай-
миз. Чунки, “Архив иши тўғрисида”ги 
қонуннинг 5-моддасида айнан туга-
тилган ташкилотларнинг ҳужжатла-
ри давлат архивига топширилишига 
устуворлик берилган эди. Бу ҳуқуқий 
муаммо нодавлат архивларининг 
ривожланишига “тўсиқ” бўлиши та-
биий. Шуларни инобатга олган ҳолда 
Ўзбекистон Респуб ликасининг 2020 
йил 3 декабрда ЎРҚ-653 сон Қонуни 
билан архив соҳаси қонунчилигига 
ўзгартиришлар киритилди. Эндилик-
да қонуннинг 5-моддасига мувофиқ 
тугатилаётган ташкилотларнинг ҳуж-
жатлари тегишли тартибда давлат 
ёки нодавлат архивларига топшири-
лиши шартлиги белгиланди. 

 Юртимизда инсон ҳуқуқлари, эр-
кинликлари, манфаатларини ҳимоя 
қилиш ва мурожаатлар билан ишлаш-
ни яхшилаш мақсадида ижтимоий 
ҳуқуқларга дахлдор архив ҳужжатла-
рини сақлаб қолиш ҳамда бу борада 
нодавлат архивлари хизматларидан 
ҳам фойдаланиш мақсадида туга-
тилган ташкилотлар ҳужжатларини 
архивларга топширилиши нормасини 
белгилашга доир ўзгартиш лар кири-
тилишида нодавлат архивларини ри-
вожлантириш билан бир қаторда ҳуж-
жатлар йўқолишининг олдини олиш 
ва фуқароларнинг ижтимоий ҳуқуқла-
рини ҳимоя қилишга эришилади.

Шунингдек, давлат архивлари ўз-
ларининг асосий вазифалари, яъни 

Миллий архив фонди ҳужжатларини 
сифатли жамлаш, ҳисобини юритиш, 
сақлаш ва фойдаланишга эришила-
ди.

 Шунингдек, илгари қонунчиликда 
архивларнинг фақат турлари кўрса-
тилиб, тоифалари кўрсатилмас эди. 
Бу эса давлат архивларини қайси 
тоифага бўлиниши ҳуқуқни қўллаш 
амалиётида муаммо келтириб чиқа-
рар эди. “Архив иши тўғрисида”ги 
қонуннинг 17-моддасига киритилган 
қўшимчалар эндиликда нафақат дав-
лат архивларининг турлари, балки 
мақоми ва тоифасини ҳам белгилаб 
беради. Ачинарлиси, узоқ йиллар 
давомида айрим вазирлик лар, идо-
раларда шаклланган миллий архив 
фонди тоифаланмаган, идоравий 
архивларда сақланган бўлиб, қонун-
нинг айрим моддаларига зид эди. 
Қонунчиликдаги муҳим янгиликлар-
дан бири Тармоқ давлат архивлари-
ни ташкил этиш мумкинлиги қонун 
билан мустаҳкамланди. Бу қандай 
архив? Тармоқ давлат архиви — бу 
маълум ташкилотнинг фаолияти да-
вомида ва фақат шу ташкилот фао-
лияти билан боғлиқ бўлган доимий 
сақланаётган ҳужжатларни сақлаш 

архиви. Масалан, Вазирлар Маҳка-
масининг 1999 йил 30 октябрдаги 
482-сон қарори билан тасдиқланган 
Ўзбекистон Республикаси Миллий 
архив фонди тўғрисидаги низомга 
мувофиқ 17 та вазирлик, давлат қў-
миталари ва идораларга Миллий 
архив фонди ҳужжатларини ўзида 
сақлаш ҳуқуқи берилган. Бугунги кун-
да уларнинг тасарруфида 2,5 млн 
сақлов бирлигидан ортиқ Миллий ар-
хив фонди ҳужжатлари сақланмоқда. 
Қонунга киритилган ўзгартириш ва 
қўшимчаларга мувофиқ, энди шу 
вазирлик ва идоралар Тармоқ дав-
лат архивини ташкил этиб, доимий 
сақланаётган ҳужжатларни қонунчи-
ликда белгиланган талабларга жавоб 
берадиган ҳолатда сақлаши мумкин. 
Бунда, вазирлик қошида юридик 
шахс ташкил этган ҳолда, давлат ар-
хивларига қўйилган талаблар асоси-
да иш юритилади.

Шу билан бирга, уларда архив 
ҳужжатлари доимий сақланишини 
инобатга олиб, архив иши давлат ар-
хивлари билан бир хил тарзда олиб 
борилиши зарур бўлади, уларнинг 
ҳуқуқий мақоми белгиланганидан 
кейин эса, архивчи штат бирликла-

рини киритиш механизмлари ҳам 
назарда тутилади. Агар ҳолатни 
чуқурроқ, қиёсий жиҳатдан таққослаб 
кўрсак, масалан, Ички ишлар ва-
зирлигида 500 000 дан ортиқ архив 
ҳужжатлари сақланса-да, бугунги 
кунда 5 та штат бирлигида ходим-
лар фаолият юритади, худди шунча 
архив ҳужжатлари сонига эга давлат 
архивларида техник ходимлардан 
ташқари – 35 та штат бирлиги назар-
да тутилган. Агар Адлия вазирлиги-
да рўйхатга олинган 2003 йилдаги 
1288-сон ҳужжат асосида идоравий 
архив сифатида олинса, бу ерда  83 
та штат бўлиши лозим. Юқоридаги 
ҳолат фақат солиштиришга олинди, 
холос, мазкур ҳолат Ташқи ишлар 
вазирлиги, Фавқулодда вазиятлар 
вазирлиги ва бошқаларда ҳам мав-
жуд. Агар уларга Тармоқ давлат ар-
хивлари мақоми берилса, тегишли 
механизмлар ишлаб чиқилса, иш 
ўринлари янада кўпаяди.

Яна бир муҳим янгиликлардан 
бири, идоравий архивларда сақла-
наётган миллий архив фондига те-
гишли қисм ҳужжатларнинг муддати 
тугагач, давлат архивларига топши-
ришда улар белгиланган тартибда 

давлат архивларига электрон кўчир-
ма нусхалари билан бирга, алоҳи-
да қимматга эга ҳужжатлар ва ноёб 
ҳужжатлар учун суғурта нусхалари 
билан бирга топшириши белгилаб 
қўйилди. Демак, қонунга мувофиқ 
корхона ва ташкилотларнинг ҳуж-
жатлари сараланаётганда идоравий 
архивнинг роли кучайтирилади, идо-
равий архивларда эндиликда ҳуж-
жатларнинг электрон нусхалари ҳам 
сақланиши йўлга қўйилади.

Янгиликлардан яна бир муҳими, 
архив биноларини бегоналаштириш, 
улардан оқилона фойдаланмаслик, 
бош қа мақсадларда фойдаланиш 
учун қаратилган ҳаракатларнинг ол-
дини олиш билан боғлиқ. Нега дей-
сизми? 

Таъкидлаш жоизки, архивларнинг 
моддий-техник таъминотини яхши-
лашга қаратилган давлат дастурлари 
асосида бир қатор архив бинолари 
реконструкция қилинди, кейинги ўтган 
йиллар давомида 25 тадан ортиқ янги 
бино қурилиб, фойдаланишга топши-
рилган бўлса-да, давлат архивлари-
нинг биноларини мулк тасарруфидан 
чиқариш, уларни талабга жавоб бер-
майдиган бошқа биноларга кўчириш 
ҳолатлари ҳам кузатилмоқда. Хусу-
сан, Бухоро вилояти Когон шаҳар 
давлат архиви, Қорақалпоғистон 
Респуб ликаси Қора ўзак тумани дав-
лат архиви биноларини  ўзга мақсад-
ларда ишлатиш ҳолатлари кузатил-
ган. Бу эса, ўз навбатида, Миллий 
архив фонди ҳужжатлари сақловига 
жиддий зиён етказиш билан бирга 
ҳужжатларни у ёки бу жойга кўчи-
ришда салбий таъсир кўрсатади. Ана 
шундай ҳолатларнинг олдини олиш 
мақсадида “Архив иши тўғрисида”ги 
қонуннинг 25-моддасига қўшимчалар 
киритилиб, давлат архивларининг 
бинолари мазкур архивларни архив 
ҳужжатларини сақлашни ва улардан 
фойдаланишни ташкил этиш тала-
бларига жавоб берадиган бинолар 
билан таъминламасдан туриб бошқа 
шахсга ўтказилмаслиги лозимлиги 
белгилаб қўйилди.

Шуҳрат МИР РАЙИМ,  
 “Ўзархив” агентлиги 

директори маслаҳатчиси.

Жорий йил 30 та янги мактаб қуриш, 320 та мактабни 
таъмирлаш ва моддий-техник базасини яхшилаш 

мақсадида бюджетдан 2 триллион сўм ажратилади.
МУРОЖААТНОМА

Кўп йиллардан 
буён  жажжи 
кичкинтойларга 
сабоқ бераман, 
ҳар бир дарсимда 
мавзуни чуқур 
ўргатишга, таълим-
тарбия узвийлигини 
таъминлашга  ҳаракат 
қиламан, айниқса, 
уларнинг нутқи устида 
эринмай  ишлайман.  
Чунки мактаб 
остонасига қадам 
қўйган ҳамма бола 
ҳам бирдек равон 
гапиравермайди. 
Мактабларда эса 
логопед хизмати йўқ. 

Тилида нуқсони бўлган бола билан 
ишлаш ҳам ўз-ўзидан биз, бошланғич 
синф ўқитувчиларининг зиммасига ту-
шади. Бундай болаларнинг нутқи устида 
ишлаш учун тинмай изланаман: лого-
пед ва психолог маслаҳатини оламан ва 
ота-оналар билан ҳамкорликда, Оллоҳга 
шукурки, кўплаб болажонларнинг тилла-
рини бурро қилишга эришганмиз. 

Бошланғич синфларда ўқитиш дас тури 
оғзаки нутқнинг, яъни бола луғат бойлиги-
нинг ошиб боришини, товушлар талаффу-
зининг ҳар томонлама ривож ланишини на-
зарда тутади. Тилнинг луғат таркиби тилда  
ишлатиладиган барча сўзлар  йиғиндиси-
дир. 

Ҳар қандай сўз товушлардан ҳосил 
бўлади. 1-синф ўқувчиларининг  саводини 
чиқаришда  уларни тўғри гапиришга, ҳар 
бир товушни тўғри талаффуз қилишга ўр-
гатиш жуда муҳим. 1-синфга келган ўқув-
чилар ўртасида айрим товушларни тўлиқ 

айта олмайдиган болалар учрайди. Улар ўз 
нутқидаги камчиликлардан хижолат бўла-
дилар, камгап бўлиб қоладилар. Болалар, 
айниқса, “р”, “ш”, “к” товушларини талаф-
фуз қилишда қийналадилар. Кўпинча бу 
ҳақда ошкора айтиб, “Мен бу ҳарфларни 
айтолмайман”, дейишади. Шунда мен бо-
лани меҳр билан бағримга босиб: “Йўқ, 
болам, ундай деманг, сиз бу товушларни 
албатта айта оласиз, озроқ шуғуллансак 
бўлди, сиз ҳам ўртоқларингиздай равон 
гапирасиз, байрамда шеърингизни чирой-
ли айтиб берасиз, бу қўлингиздан келади, 
мен ўзим сизга ёрдам бераман”, дейман. 
Боланинг онаси, логопед ва психолог би-
лан  биргаликда  болани буни уддалашига 
ишонтирамиз.  Бола ҳар бир топшириқни 
иштиёқ билан бажаради ва натижада са-
водхонлик байрамигача  ҳар бир товушни 
тўла-тўкис айта оладиган бўлади.

Ҳаётда яқин қариндошим ва ўқувчи-
ларим нутқидаги камчиликлар устида 

ишлашга тўғри келган. Ҳамон эсимда: бир 
жияним 1-синфда ўқирди, Алифбе бай-
рами яқин, унга “ш” ҳарфи билан боғлиқ 
шеър берилган:

Шоира шеър тўқийди,
Шуҳрат эса ўқийди.
Буни қарангки, бола  “р” товушини ай-

толмайди. Мен бола ўртоқлари ичида кул-
ги бўлмаслиги учун ҳарфни алмаштириш-
ни таклиф қилдим. Холам раҳматли эса: 
”Қўй, боланинг сазаси ўлмасин, ўрганади 
шу баҳонада”, дея у билан шуғулланиш-
ни бошлаб юборишди. “Буррхон, Буррхон, 
трактор, тарр-тарр”  дегин”,  дея таъкид-
ларди холам. Мактабдан уйга келди дегун-
ча ҳар куни эринмай бола билан шуғуллан-
ган холам Алифбе байрамидан: “Айтди, 
Расулхон “р” ни тўлиқ айтди” дея кўзлари-
да севинч ёшлари билан кириб келган эди.

Балки, ўша воқеа туртки бўлгандир, бо-
лалар билан ишлаганда муваффақиятга 
эришишимга тўлиқ ишонаман, болани ҳам 
бунга ишонтира оламан, бу эса ишимизда 
жудаям муҳим. Фақат бунинг учун қунт би-
лан ишлаш, дастлабки муваффақиятсиз-
ликдан сўнг руҳан тушкунликка тушмаслик 
керак.

Болаларда нутқни ўстириш иши чам-
барчас боғланган бўлиши керак, бунда 
бирор кун ҳам “дам олиш”га ҳаққимиз йўқ.  
Суръатни тушириш, танаффус қилиш бо-
ладаги қизиқишни сусайтириб қўйиши 
мумкин. Албатта, бу иш бошқа  ўқувчилар 
билан ишлашга халақит бермаслиги керак. 
Бунда бола билан дарсдан ташқари пай-
тда, махсус жадвал асосида индивидуал 
шуғулланилади, болани зериктириб қўйиш 
ҳам ярамайди, бу ҳақда  бошқа синфдо-
шларининг билиши ҳам шарт эмас, яъни 
болага қўшимча топшириқни ҳамманинг 
олдида бермаслик керак, фақат бироз фи-
дойилик билан меҳнат қилишга тўғри кела-
ди. 

Алифбода мавжуд барча товушларни 
тўғри талаффуз қилишга ўргатиш  ишида, 
аввало, оналар, сўнг мутахассислар билан 
ҳамкорлик қилиш жудаям муҳим. Баъзан 
болангиз-ўқувчингиз билан логопед ёки 
психолог машғулотида тўлиқ ўтиришга, ку-
затишга тўғри келади.

Нутқ кишиларнинг туғма қобилияти 
эмас, нутқ болаларда аста-секинлик билан 
шаклланади. Болалар ўсиб, ривожланган 
сари нутқи ҳам ривожланиб боради. Бола-
нинг нутқи нормал бўлиши учун бош мия 
пўстидаги нутқ марказлари тўлиқ риво-
жланган бўлиши, боланинг сезги аъзолари 
– эшитиш, кўриш, таъм билиш, ҳид билиш, 
тери сезгиси ҳам етарли ривожланган бў-
лиши керак. 

Агар бола янги, аниқ таассуротлар олиб 
турмаса, унинг ҳаракатлари ва нутқининг 
ривожланиши учун зарур шароит яратиб 
берилмаса, боладаги жисмоний ва психо-
логик ривожланиш тўхтаб қолар экан. Биз 
бу ҳақда ота-оналарга, керак бўлса, боғча 
опаларга тез-тез эслатиб туришимиз ке-
рак. Боланинг дикцияси  ва интонацияси 
устида ишлаш ҳам жуда муҳим. Товуш-
ларни талаффуз этиш ва нутқ мазмун-
дорлигини шакллантириш, нутқ эшитиш 
қобилиятини ривожлантириш нафас олиш 
ва нафас чиқариш, артикуляция аппарати 
аъзоларининг биргаликдаги иши, овоздан 
фойдалана олиш қобилияти билан узвий 
боғлиқдир.

Товушларни тўғри талаффуз этишни 
шакллантириш бир неча босқичлардан ибо-

рат. Товушни тўғри талаффуз этиш малака-
ларини шакллантириш болалар томонидан 
нафас олиш аппарати, товуш пайчалари, 
танглай пардачалари, тил, пастки жағ, ла-
бларнинг турли хил ҳаракат комплекслари 
эшитиш  таассуротлари, тасаввур орқали бо-
шқариб борилади. Товушни тўғри талаффуз 
этишда  мураккаб физиологик жараёнларни 
шакллантириш  учун нафас олиш, овоз ва 
нутқни эшитиш органларини ривожланти-
риш бўйича  махсус  машқлар ўтказила-
ди. Бунда товушларнинг ўзаро бир-бирига 
боғлиқлигидан фойдаланиш  муҳим. Ўзаро 
алоқадорликни     с, ш, з, ж товушлари мисо-
лида кўриш мумкин. Чунки бу товушлар бола 
нутқида кўпинча бузиб талаффуз этилади. 
Бу товушларни тўғри талаффуз этиш учун 
давомли, бир мақсадга қаратилган ҳаво оқи-
ми ҳосил қилдирилган бўлиши керак. 

Тил ўртасидан келаётган ҳаво оқими 
тил курагининг олдинги қисми билан алве-
ола ўртасидаги тирқишдан ўтиши керак. Бу 
товушларни болалар дарров талаффуз эта 
олмайдилар. Бу борадаги муайян малака-
лар болаларда “ф”  ва “в” товушини талаф-
фуз этганда  ҳосил қилдирилади. Бу товуш-
ларни талаффуз  этганда  пастки лаб билан 
юқориги тиш қирралари ўртасида  тирқиш 
ҳосил  бўлиб, ҳаво оқими эркин ўтади. Бу 
товушлар енгил  талаффуз қилинади, булар 
бўйича камчилик нутқда камдан-кам учрай-
ди. 

Бола с, ш, з, ж товушларини айтишда 
қийналса, тўғри талаффуз этиш учун да-
вомли, бир мақсадга қаратилган ҳаво оқи-
ми ҳосил қилдиришга, сўзларда ва нутқда 
тўғри талаффузга эришишга қаратилган  
машқлар ўтказилади. Артикуляция  ма-
лакалари  ривожлантирилади. Болаларни 
маълум товушни тўғри талаффуз қилишга 
ўргатишда иш энг оддий ва артикуляция-
си жиҳатдан енгил талаффуз этиладиган 
товушларни талаффуз этишдан бошла-
нади. Секин- аста  артикуляция аппарати 
ҳаракатларини барча тил олди товушла-
рини тўғри талаффуз этишга тайёрлаб 
борамиз.

 Бундай машғулотлар болада сўз ичи-
дан алоҳида товушларни ажрата олиш 
қобилиятини шакллантиради, товушларни 
эшитиш ва сўздаги товуш таркибини таҳ-
лил қила олиш малакасини оширади. Ара-
лашиб кетадиган товушларни дифферен-
циация қилиш бўйича тизимли ва изчиллик 
билан олиб бориладиган машғулотлар  
орқали бир вақтнинг ўзида ҳам болалар 
саводга ўргатилади, ҳам тилнинг товуш 
томонига  уларнинг диққати йўналтири-
лади, фонематик идрок қилиш фаоллиги 
тарбияланади. Шунингдек, машғулотлар 
болаларга  товушларнинг тўғри артикуля-
циясини яхши эгаллаб олишга ёрдам бе-
ради, кинестетик сезиш  қобилиятларини 
ўстиради. 

Демак, боланинг тўғри талаффузи  
устида олиб бориладиган ишлар  ўқувчи-
ларда нутқ маданиятини  ривожлантириш 
учун олиб борадиган ишларимиз йўлида 
бир поғона вазифасини ўтайди. Боланинг 
чиройли гапиришида ёрдам беришдек эзгу 
ишда барча ҳамкасбларимга сабр-тоқат, 
ирода ва муваффақиятлар тилаб қоламан.

Зуҳрахон ҲОШИМОВА, 
Қўқон шаҳридаги Аниқ ва гуманитар 

фанларга ихтисослаштирилган 
40-сонли давлат умумтаълим мактаби 

бошланғич синф ўқитувчиси.

КЎП БОЛАЛИ ОИЛАЛАРГА 
уй-жой ажратишда 16 
ёшгача етти нафар ва ундан 
зиёд болалари бўлиши 
талаби бекор қилинди

“Аҳолининг ижтимоий 
ҳимояга муҳтож қатламини 
янада қўллаб-қувватлашга 
қаратилган Ўзбекистон 
Республикаси Ҳукуматининг 
айрим қарорларига 
ўзгартиришлар киритиш 
тўғрисида” Ҳукумат қарори 
қабул қилинди (830-сон, 
31.12.2020 й.).

Қарор билан қонунчилик 
ва ҳуқуқни қўллаш 
амалиётида кўп болали оила 
тушунчасининг бир хилда 
қўлланилишини таъминлаш 
мақсадида, жумладан: 

Уй-жой шароитларини 
яхшилашга муҳтож бўлган 
фуқароларни ҳисобга олиш, 
давлат уй-жой фондидаги 
турар жойларни тақсимлаш 
ва тақдим этиш тартиби 
тўғрисидаги низомга 
ўзгартириш киритилиб, 
кўп болали оилаларга уй-
жой ажратишда 16 ёшгача 
етти нафар ва ундан зиёд 
болалари бўлиши лозимлиги 
талаби бекор қилинди.

Қишлоқ жойлардаги кам 
таъминланган ва кўп болали 
оилаларга қорамолни бепул 
бериш шартлари тўғрисидаги 
низомга киритилган 
ўзгартиришга кўра, кўп болали 
оилаларга бепул қорамол 
берилишида вояга етмаган 
беш нафар ва ундан ортиқ 
болалари бўлиши лозимлиги 
талаби бекор қилинди.

Эслатиб ўтамиз, Оила 
кодексига мувофиқ тўрт 
нафар ва ундан ортиқ 18 
ёшга тўлмаган боласи 
бўлган оила кўп болали 
ҳисобланади. Агар тўрт 
нафар ва ундан ортиқ 
болаларидан 1 нафари 
ёки ундан кўпроғи 
таълимнинг кундузги 
шаклида (ўрта махсус ва 
касб-ҳунар, олий таълим) 
таълим ташкилотларида 
ўқиётган ҳамда 22 ёшга 
тўлмаган бўлса, бу оила 
ҳам кўп болали оила 
ҳисобланади.

КАМ ТАЪМИНЛАНГАН 
ОИЛА 
вақтинчалик ишлаш учун 
хорижга чиқаётганда уларга 
микроқарзлар берилади.

“Ижтимоий ҳимоя 
ягона реестри ахборот 
тизими”га киритилган кам 
таъминланган оила аъзоси 
ташкиллаштирилган меҳнат 
миграцияси йўли билан 
вақтинчалик ишлаш учун 
хорижга чиқаётганда уларга 
микроқарзлар бериш тартиби 
жорий қилинади. 

Микроқарзлар хорижда 
ишга жойлашиш билан 
боғлиқ харажатларни 
қоплаш учун 10 млн сўмгача 
миқдорда 1 йил муддатга 
берилади.

Микроқарз фоиз 
ставкасининг Марказий 
банк асосий ставкасидан 
ошадиган, лекин асосий 
ставканинг 1,5 бараваридан 
кўп бўлмаган қисми 
компенсация қилинади.

Адлия вазирлигининг 
телеграмдаги 

“Huquqiy axborot” канали.

Ҳудудларнинг ривожланиши учун муҳим омиллардан бири бу – уларнинг 
ўртасида транспорт алоқасини таъминлашдир. Қисқа қилиб айтганда, 

барча аҳоли пунктларидан пойтахтимизга, энг йирик шаҳарлар ва туристик 
марказларга тезда келиб-кетиш имкониятини берадиган, ўзаро боғланган 

транспорт тармоғини яратишимиз лозим.

МУРОЖААТНОМА

ЙЎЛ ҚУРИШ САВОБ
Бу қадим ҳикматли сўзлар 

замирида катта ҳаётий маъно 
мужассам бўлиб, айни бу тушунча 
эзгу қадрият сифатида турмуш 
тарзимизга ҳам сингган. Албатта, 
бу бежиз эмас. Йўллар узоқни яқин, 
манзилни аниқ қилади.

Бугунги кунда Самарқанд 
вилоятининг Нуробод туманида ҳам 
текис ва равон йўлларни қуришга, 
таъмирлашга катта эътибор 
берилмоқда. Ҳудуддан республика 
аҳамиятига молик катта йўлнинг 
ўтгани, айниқса, йўлсозларга катта 
масъулият юклайди.

— Корхонамиз тассарруфида 
жами 388 км умумфойдаланиш 
йўллари мавжуд бўлиб,  шундан 
147 километри давлат аҳамиятига 
эга, — дейди “Нуробод туман 
йўллардан фойдаланиш” 
унитар корхонаси директори 
Маъруфжон Раимшукуров. — 
Маҳаллий аҳамиятга эга йўллар 
эса 241 километрни ташкил қилади. 

Қурилиш-таъмирлаш ишларини 
аниқ режа билан босқичма-босқич 
сифатли ҳолда олиб боришга 
ҳаракат қилаяпмиз. Масалан, 2019 
йилда республика аҳамиятига 
эга 4Р-53 “Нуробод — Нурбулоқ 
— Иштихон” 0-31 автомобиль 
йўлида эни 7 метр ва қалинлиги 
6 сантиметр бўлган асфальт 
қопламали йўлни жорий таъмирлаш 
ишлари амалга оширилди.  
Маҳаллий аҳамиятга эга 4К-546 
“Нурбулоқ — Бошқудуқ — Улус” 
0-23 километрли автомобиль 
йўлининг 17-23 километрида 
фреза ёрдамида асфальт қирқиш 
ишлари бажарилди. “Тошқудуқ — 
Олға — Хазармали” автомобиль 
йўлининг 17-23 оралиқларида 2 
дона 15 метрли қувур ётқизилди. 
Шунингдек, “Сепки — Ағрон” 
автомобиль йўлида жорий 
таъмирлаш ишларини қилдик. 
Бу каби мисолларни яна кўплаб 
келтиришимиз мумкин.

— Жамоамиз аҳил, — дейди биз 
билан суҳбатда бўлим бошлиғи 
Акбар Қувондиқов. — Ҳайдовчи 
Фурқат Норбоев, ишчиларимиздан 
Зоҳид Саниров, Қодир Диёров, 
Элмурод Мусаев каби инсонлар 
корхонамиз фахри ҳисобланади. 
Ҳозир бош муҳандисимиз Ғолибжон 
Баракаев билан навбатдаги иш 

режаларини муҳокама қилаяпмиз.
— Бу йўллар менга 

болалигимдан таниш, — дейди 
корхона директори Маъруфжон 
Раимшукуров.— 2004 йилда 
Жиззах политехника институтини 
тамомлагач, Нуробод тумани 
йўл хўжалиги пудрат таъмирлаш 
фойдаланиш корхонасида 
йўл ишчиси бўлиб фаолият 
бошлаганман. Уч йил давомида 

шу йўналишда ишлаб тажриба 
тўпладим. Шундан сўнг Нуробод 
тумани ҳокимлигида турли 
лавозимларда қарийб 8 йил 
давомида фаолият кўрсатдим. 
2017 йилдан буён шу корхонада 
раҳбар бўлиб ишлаб келаяпман. 
Фаолиятим давомида ота-онамнинг 
берган ўгитларини ҳеч қачон 
ёддан чиқармаган ҳолда уларнинг 
ишончини оқлашга ҳаракат 
қиламан. 

Маъруфжоннинг сўзларини 
тинглаб, юртимизда шундай 
инсонлар, нурли манзиллар кўп 
бўлсин, деб тилак билдирдик.

ҚОРАКЎЛЧИЛИК РИВОЖИ 
ЙЎЛИДА

Донишманд халқимиз деҳқончилик 
бир йилда, чорвачилик қирқ йилда, 
деб бежиз айтмаган. Чунки чорва 
катта меҳнат ва сабр-тоқат талаб 
қилади, бунинг устига, барча ишда 
бўлганидек, унга меҳр ҳам бериш керак. 
Айни кунларда Самарқанд вилояти 
Нуробод туманидаги чорвадорлар ҳар 
қачонгидан ғайрат ва шижоат билан 
меҳнат қилишиб, қишловни талафотсиз 
ўтказиш учун астойдил ҳаракат 
қилмоқда.

Маълумотларга кўра, бугунги кунда 
туманда қоракўлчиликка ихтисослашган  
6 та масъулияти чекланган жамият 
ҳамда  94 та  чорвачилик йўналишидаги 
фермер хўжаликлари томонидан 
194 минг гектар яйловда 114 минг 
655 бош  қўй парваришланмоқда. 
Майда шохли молларни қишловдан 
беталафот олиб чиқиш, қўзилатиш 
мавсумини уюшқоқлик билан ўтказиш 
мақсадида қарийб 18 минг тонна дағал 
хашак, 5 минг 732 тонна кучли озуқа 
жамғарилган.

Тумандаги Улус чорвачилик 
хўжалигида ҳам қишга жиддий 
ҳозирлик кўрилди. Айниқса, ўтган йилги 
баҳорнинг яхши келиши бунда жуда қўл 
келди, яъни қир-адирлардан етарлича 
хашак жамғарилди.

— Асосан майда шохли молларни 
парваришлаймиз, — дейди хўжалик 
раҳбари Тўра Розиқов. — Давлатимиз 
томонидан чорвачиликни, шу жумладан, 
қоракўлчиликни ривожлантиришга 
катта эътибор берилмоқда. Айни бу 
жараёнда наслчилик масаласига ҳам 
катта эътибор берилаётгани кишини 
қувонтиради. Яшириб нима қилдик, 
яқин йилларда қоракўлчилик ўз ҳолига 
ташлаб қўйилгани боис, бу йўналишда 
орқага кетиш кузатилди. Машҳур 
қоракўл териларининг сифати пасайиб, 
қўйлар кичрайиб кетди. Эндиликда 
ҳар бир сурувда насл ишларини 
йўлга қўйишга ҳаракат қилаяпмиз. 
Наслдор қўзиларни олиш учун 
Бухоро вилояти Қоракўл туманидаги 
қоракўлчиликка ихтисослашган фермер 
хўжаликларидан наслли қўчқорлар олиб 
келдик.

Тўра Розиқовнинг суяги чорвада 
қотган. Ҳазармали қишлоғида туғилган 
қаҳрамонимизнинг отаси Эбат ака 
50 йилдан ортиқ чўпонлик қилди. 
Норхол ая билан тўққиз фарзандни 
катта қилди, ўқитди, оилали, 
уй-жойли қилди. Болалигидан қиру 
адирларда, қўй-қўзилар орасида 
катта бўлган Тўра ака ўзи қизиққан 
соҳа, яъни қоракўлчилик бўйича олий 
маълумотли бўлишга аҳд қилди. Ана 
шу аҳд уни Самарқанд давлат қишлоқ 
хўжалиги институтининг қоракўлчилик 
факультетига етаклади. У амалиётни 
назария билан уйғунлаштириб, чин 
маънода чорвадор-мутахассис бўлиб 
етишди. Ўзи туғилиб ўсган Улусдаги 
чорвачилик хўжалигида зоотехник, 
бўлим бошлиғи, кейинчалик раис бўлди. 
Тўра ака ҳудудда лалми деҳқончилик, 
чорвачиликни кенгайтиришга 
эҳтиёж катта эканини ҳисобга олиб, 
қўй-қўзилар, эчки-улоқларнинг туёғини 
кўпайтирди.

— Шукроналикда гап кўп, — 
дейди суҳбатдошимиз. — Кўп йиллик 
кузатишлардан шуни биламанки, 
сабру қаноатли одамнинг кўзи ҳам, 
кўнгли ҳам тўқ бўлади. Яратганга шукр, 
юртимиз тинч. Пандемия шароитида 
ҳам одамларимиз аҳиллик билан 
синовларни енгиб ўтишга ҳаракат 
қилди. 

Бу йил Машраб Тўраев, Баҳодир 
Бердиев, Анвар Жуманов, Алишер 
Тўраев каби илғор чўпонларимиз 
билан ҳар 100 бош қўйдан 70 та соғлом 
қўзи олишни режалаштирганмиз. 
Қишловни беталафот ўтказиб, миллий 
бойлигимиз — қоракўлча териларни 
экспортга чиқариш учун астойдил 
меҳнат қилаяпмиз. Бундан ташқари, 
бўрдоқичиликни йўлга қўйишни, гўштни 
ҳамда терини ўзимизда қайта ишлашни 
режалаштираяпмиз. Яхши ният билан 
500 гектар ерга арпа ва буғдой уруғини 
сепдик. 

Қишнинг қуруқ совуқ келиши чорвани 
қиш мавсумида қийнаб қўйиши бор гап. 
Суҳбатдошимизнинг айтишича, шу боис 
барча зоотехника чора-тадбирлари ўз 
вақтида амалга оширилаяпти. 

— Халқимизда: «Чўпоннинг жони 
молнинг туёғидан ҳам қаттиқ бўлиши 
керак», деган нақл бор, — дейди Тўра 
ака. — Бу бежиз айтилмаган. Тўрт 
бош қўйни қўрага қамаб қўйган билан 
иш битмайди. Уни боқиш, вақтида 
зарур ветеринар врач кўригидан 
ўтказиб туриш керак. Айни пайтда 
шунга ҳам катта эътибор бераяпмиз. 
Чўпон уйларининг барчасига иситиш 
печлари ўрнатилиб, кўмир ва ўтин 
захираси шакллантирилди. Чўпонлар 
қўл фонари, иссиқ кийим-бош ва бошқа 
зарурий жиҳозлар билан таъминланди. 
Белгиланган жадвал асосида чўпон 
уйларига махсус жиҳозланган 
автомашиналар орқали ичимлик суви 
келтирилмоқда.

Нурободлик  чорвадорлар 2021 
йилга катта режалар билан кириб 
келди. Кунни тунга улаб, отари кетидан 
юрган чўпон-чўлиқларнинг ҳаёти билан 
танишар эканмиз, “Бор бўлинг, омон 
бўлинг, азизлар” дегимиз келди.

Ойгул РАЗЗОҚОВА,
журналист.

мавзусидаги халқаро илмий-амалий 
конференция ҳамда Тошкент шаҳри-
да Алишер Навоий таваллудининг 
580 йиллигига бағиш ланган тантанали 
адабий-бадиий анжуман ўтказилади. 
Буларнинг ҳаммаси улуғ шоир руҳига 
халқимизнинг, авлодларнинг эҳтироми.

Мен кўп йиллардан буён Ҳазрат 
Алишер Навоий ғазалларини олмон 
тилига ўгириш билан машғулман. 
Яқинда ўша таржималаримни Герма-
нияда чоп этишга тайёрлаш жараёни-
да менга ҳамкорлик қилган фрайбург-
лик шоира Габриеле Келлер хоним 
тайёрланажак китобга расм чизишни 
шу шаҳарда яшовчи, менга ҳам таниш, 
Ўзбекистонга келиб кетган рассом ва 
дизайнер Кристина Олмер хонимдан 
илтимос қилибди. Рассом ғазалларни 
ўқиб, улардан илҳомланиб, уларнинг 
руҳига мослаб иллюстрациялар яра-
тибди. Мен бундан бутунлай бехабар 
эдим. Бироқ яқинда шу рассом аёлдан 
қуйидагича мактуб ва мўйқаламда акс 
эттирилган улуғ шоир сиймосини ол-
дим. Шу мактуб ва суратни эътиборла-
рингизга ҳавола қилмоқчиман:

“Азиз дўстлар, бундан 580 йил 
муқаддам дунёга келиб, шундай 
мафтункор ғазаллар битган машҳур 
ўзбек шоири ва мутафаккири Алишер 
Навоийнинг ўзим чизган ушбу сиймоси 
орқали сизларга хуш арафа кунлари 
ва яхши янги йил тилайман.  Мен На-
воийни шундай (расмдагидай) уйғоқ, 
бардам ва очиқ кўнгил ҳолда тасаввур 
қилдим ва суратини чиздим. Шодлик 
ва ғамлик ҳамиша ёнма-ён. Бу барча 

замонларда шундай.
Шу расм орқали охирлаб бора-

ётган унутилмас  2020 йил ва кела-
ётган 2021 йилда сизларга ишонч 
ва жасорат тилайман. Барча орзу-
истак ларингиз рўёбга чиқсин. Янги 
йилда ҳаммамизга юлдузлар, Ой ва 
Қуёш нур сочаверсин, куч ва жасорат 
бахш этсин. Шу орқали биз оламни 
идрок қиламиз, шеър ёзамиз, мусиқа 
чаламиз, ўйнаймиз ва бир-биримизни 
севамиз, эзгуликка чоғланамиз, расм 
чизамиз ва фикрлаймиз. 

Самимий саломлар йўллаб:
Кристина Олмер”.

Нуруллоҳ ДОСТОН,
«Ўзбекистон овози» мухбири.

Буюк шоир ва мутафаккир Алишер Навоий 
таваллудининг 580 йиллиги олдидан

Агар яхшилик уни амалга 
оширувчи учун қандайдир 
мақсадни кўзлаб қилинаётган 
бўлса ёки мажбурий равишда 
қилинаётган бўлса, у ҳолда 
яхшилик бўлмай қолади, 
чунки комил яхшилик 
доимо мажбуриятсиз, бирор 
нарсанинг эвазига қилинмаган 
яхшиликдир, бундан чиқди у 
чинакам яхшилик саналади.

Абу Али ибн Сино
 
Яхши била туриб 

ёмонлар ичига кирса, уларга 
аралашса, ёмонларнинг яхши 
бўлишларига йўл очади.

Юсуф Хос Ҳожиб

Бори элга яхшилиғ 
қилғилки, мундин яхши йўқ – 
Ким, дегайлар даҳр аро қолди 
фалондин яхшилиғ!

Заҳириддин Муҳаммад 
Бобур

Ки ҳар ким аён этса яхши 
қилиқ,

Етар яхшилиқдин анга 
яхшилиқ.

Алишер Навоий

Тирик одам боласи фойда 
келтирадиган бўлиши керак,

Фойдасиз киши туғилса, 
унинг яшаганидан кўра ўлгани 
яхшироқ.

Юсуф Хос Ҳожиб

Ким олимнинг олдига 
келиб, у билан бирга ўтирса,

Унинг илмини эгаллашга 
қодир бўлмаса ҳам, унга етти 
яхшилик бордир.

Абу Лайс Самарқандий

Сени ким ёмонласа, 
сен уни мақтагин, ўшанда 
у ярамас, тубан, сен яхши 
одамлар қаторида бўласан.

Юсуф Хос Ҳожиб

Сенга эзгулик кўрсатган 
кимсага эзгулик қилгин.

Маҳмуд Замахшарий

Яхши феъл билан 
одамлар кўнглини олиб, 
ўзингни ёмон қилиқлардан 
сақлаб яша.

Аҳмад Югнакий

Одамийга ёмон айб 
шуки, ўзига зиён етказадиган 
нарсага эришганига шод 
бўлгай. 

Юсуф Хос Ҳожиб

Ҳожат чиқаришни буюк 
амал, деб бил. 

Имом Мотуридий

Халқни бошқариш 
шарафига эришсанг, амалда 
ва сўзда фақат эзгулик қилгин. 

Юсуф Хос Ҳожиб

Сенга иши тушган одамни 
ранжитма. 

Имом Мотуридий

Яхшилик қила олмасанг, 
борий ёмонлик ҳам қилма. 
Яхшиликни ёмонлиғдан 
яхшироқ билмасанг, 
борий  ёмонроқ ҳам бўлма. 
Яхшиликни билмасанг, 
яхшиларга қўшул, яхшилик 
теграсида эврула олмасанг, 
яхшилар тегрисида эврул.

Алишер Навоий

Ўзбекистон 
Республикаси 

Президенти томонидан 
2020 йил 19 октябрда 

қабул қилинган “Буюк 
шоир ва мутафаккир 

Алишер Навоий 
таваллудининг 
580 йиллигини 

кенг нишонлаш 
тўғрисида”ги 

қарори асосида 
мамлакатимизда 

ушбу санага катта 
тайёргарлик 
кўрилмоқда. 

Қарорда улуғ шоир ва мутафаккир-
нинг адабий-илмий меросини мам-

лакатимизда ва  халқаро миқёсда кенг 
тадқиқ ҳамда тарғиб қилиш белгиланган. 
Шу муносабат билан филология фанла-
ри доктори, Ўзбекистон давлат жаҳон 
тиллари университети профессори, 
олмоншунос олим, Германияда чоп 
этиладиган “Аvisenna” журнали Бош 
муҳаррири Хуррам Раҳимов Алишер На-
воий ғазалларининг 100 тасини олмон ти-
лига таржима қилиб, “RAUSCHEr+DRUCK” 
нашриётига тақдим этди. Яқинда ушбу  
улуғ мутафаккирнинг Хуррам Раҳимов тар-
жимасидаги 50 та ғазали танлаб олиниб, 
китоб ҳолида чоп қилинадиган бўлди. Шу 
муносабат билан Алишер Навоийнинг ҳар 
бир ғазалига Ўзбекистонга бир неча бор 
келиб кетган таниқли рассом ва дизайнер 
Кристина Олмер хоним томонидан миниа-
тюра иллюстрация суратлари чизилаётга-
ни ҳақида хушхабар олинди. Шахсан Кри-
стина Олмер хоним таржимонга юборган 
мактубида Алишер Навоий ғазалларидан 
бағоят мутаассир бўлганини билдирган ва 
шундан илҳомланиб, мўйқаламда акс эт-
тирган улуғ шоир сиймосини Хуррам Раҳи-
мовга тақдим қилган.

– Президентимизнинг “Буюк шоир ва 
мутафаккир Алишер Навоий таваллуди-
нинг 580 йиллигини кенг нишонлаш тўғри-
сида”ги қарори асосида мамлакатимизда 
бу улуғ санага катта тайёргарлик кўрил-
моқда, – дейди профессор Хуррам Раҳи-
мов. – Алишер Навоий номидаги Тошкент 
давлат ўзбек тили ва адабиёти универ-
ситети ташкил этилгани, мамлакатимиз 
ҳамда бир қатор хорижий давлатларда 
улуғ шоиримизнинг ҳайкаллари ўрнатилга-
ни, асарлари тўплами тўлиқ нашрдан чиқа-
рилгани, пойтахтимиз марказидаги улуғ 
бобомизнинг муаззам меъморий ёдгорли-
гига мутаносиб равишда Адиблар хиёбони 
барпо этилгани ҳар биримизда фахр-ифти-
хор туйғуларини уйғотади. 

Қарорга мувофиқ улуғ шоир ва мута-
факкирнинг адабий-илмий меросини мам-
лакатимизда ва  халқаро миқёсда янада 
чуқур тадқиқ қилиш ва кенг тарғиб этиш 
мақсадида тузилган ташкилий қўмитага 
Алишер Навоий таваллудининг 580 йилли-
гини нишонлаш доирасида ўтказиладиган 
тадбирларни юксак савияда ташкил этиш, 
мазкур қарор ва чора-тадбирлар дастури-
нинг ўз вақтида, сифатли ва тўлиқ амалга 
оширилишини мувофиқлаштириб бориш 
вазифалари юклатилди. Шунингдек, Али-
шер Навоий ҳаёти ва ижодини мамлакати-
миз ҳамда халқаро миқёсда кенг ўрганиш, 
тарғиб қилиш мақсадида Алишер Навоий 
номидаги халқаро жамоат фонди ташкил 
этилади, улуғ мутафаккиримизнинг ижодий 
меросини чуқур ўрганиш ва оммалашти-
ришга улкан ҳисса қўшган мамлакатимиз 
ва хорижий давлатлар фуқароларини 
ҳамда илмий-ижодий муассасаларини тақ-
дирлаш мақсадида Алишер Навоий ордени 
таъсис этилади. Афғонистон Ислом Респу-
бликасининг Ҳирот шаҳридаги Алишер На-
воийнинг мақбараси маж муасида қурилиш 
ва ободонлаштириш ишлари амалга оши-
рилади. Алишер Навоийнинг қўлёзмалари 
асосида шоир асарларининг мукаммал 
илмий нашри яратилади. Алишер Навоий 
номидаги давлат адабиёт музейида 2021 

йил  ноябрь ойида Алишер Навоий яшаган 
давр, шоир ҳаёти, ижоди, адабий муҳити, 
устозлари, замондошлари ва издошлари 
ҳақида ҳикоя қилувчи, асарларининг қўлёз-
ма ва нашр нусхалари тўғрисида маълумот 
берувчи адабий-бадиий кўргазма ташкил 
этилади. 2021 йил охирига қадар Ўзбеки-
стон Миллий кутубхонасида Алишер Наво-
ий асарлари ҳамда навоийшунослик фани 
бўйича амалга оширилган илмий тадқиқот-
ларнинг электрон платформаси яратила-
ди, Тошкент шаҳрида Алишер Навоий но-
мидаги ижод мактаби ташкил этилади.

2021 йил ноябрь ойининг биринчи ўн 
кунлигида Навоий шаҳрида «Алишер На-
воий ижодий меросининг башарият маъ-
навий-маърифий тараққиётидаги ўрни» 

ÍÀÂÎÈÉ 
¡ÀÇÀËËÀÐÈ 

ÎËÌÎÍ ÒÈËÈÄÀ
ёки  Навоий сиймоси олмониялик рассом тасаввурида

Олмонча таржимаси:
Meine Schwarzäugige, komm, menschliche Regung schaffe,
In meinem Augapfel für dich ewig Heimat und Land schaffe.

Aus deinem Blumengesicht, aus deiner Seelenblume einen Garten,
Aus deiner Ziergestalt und meiner Seele einen Rosengarten schaffe.

Bestreiche deinem Ross die Hufe mit Henna aus Leber Blut meiner,
Eine Leine deinem Hund aus allen Fasern meiner Seele schaffe.

Wenn ich auf dem Berg der Trennung zu Erde werde, o Welt,
Gib mein Lehm dahin zuück und mich zum Bergbauer schaffe.

Wenn die Herzen dein Antlitz sollten je erblicken,
Lege deine Locken vom Kopf bis Fuss, eine Kette schaffe.

O du Gärtner, das Laub kennt keine Wächter noch Grenzen, 
Auch wenn du überm Gartendach aus Stacheln Nägel schaffst.

Seh ich Schweißtropfen rinnen über dein Gesicht und sterbe, o mein Freund,
Beträufl e mich mit Blumenwasser, ein Leichentuch aus Rosenblättern schaffe.

Wenn Navoiy in Seelenkämpfen seinen Tod fi ndet,
Aus Liebespfeilen eine Kerze für sein Grab schaffe.

Алишер Навоий

ҚАРО КЎЗУМ
Қаро кўзум келу мардумлуғ эмди фан қилғил,
Кўзум қаросида мардум киби ватан қилғил.

Юзунг гулига кўнгул равзасин яса гулшан,
Қадинг ниҳолиға жон гулшанин чаман қилғил.

Таковарингға бағир қонидин ҳино боғла,
Итингга ғамзада жон риштасин расан қилғил.

Фироқ тоғида топилса туфроғим, эй чарх,
Хамир этиб яна ул тоғда Кўҳкан қилғил.
 
Юзунг висолиға етсун, десанг, кўнгулларни,
Сочингни боштин-аёғ чин ила шикан қилғил.

Хазон сипоҳиға, эй боғбон, эмас мониъ,
Бу боғ томида гар игнадин тикан қилғил.
 
Юзида терни кўруб ўлсам, эй рафиқ, мени
Гулоб ила юву гул баргидин кафан қилғил.

Навоий анжумани шавқ жон аро тузсанг,
Анинг бошоғлиғ ўқин шамъи анжуман қилғил.

»

Олмон мусаввири Кристина Олмер  
чизган Навоий портретидан нусха.

Олмон тилига Хуррам РАҲИМОВ таржимаси. 

Илғор, жасоратли фикрли 
замондошимиз Хуршид Дўст-

муҳаммад  сиймосида журналист, 
ёзувчи, жамоатчи  хусусиятлари 
чамбарчас туташиб кетган. Унинг 
барча инсоний, ҳаётий интилишла-
ри,  манфаатлари орзу-истакллари 
шу касб-кор жамулжамининг асос 
мағзидан келиб чиқиб шаклланиб 
етган. Ёзувчилик, журналистлик, 
жамоатчилик ҳаёти, яшаш тарзи, 
мақсад-аъмолининг жон томирига 
айланиб улгурган. У университетнинг  
журналистика  факультетига ҳавас 
қилиб ўқишга киргунча  ҳам тийрак 
тамизли бола эди. Эскижўвадаги 
машҳур 1-китоб магазини, тарихий 
вилоят кутубхонаси, Сағбон, Чим-
бойдаги маҳалла ва мактаб кутуб-
хоналаридан қадами узилмасди. 
Бундай болаларни тошкентликлар: 
“бола ўқишга муккасидан кетди” 
дейишади. Ҳақиқатан,  у мук тушиб 
ўқирди, “Тушунсам-тушунмасам 
ўқийверардим. Кейин юрагимда бир 
илиқ таассуротлар қолганлигини се-
зардим ва ўқишнинг  бу мўъжизасига 
тушунолмай ҳайрон қолиб юрардим, 
китоб деса  эриб кетардим” деб 
эслайди у. Эски Тошкент ҳунар-
мандларига хос оила муҳитида ҳам 

китоб ва ўқишга интилиш қадрла-
нарди. Бахтига, университетда ҳам 
китобга, ижодга, замона маърифати 
ва сиёсатига қизиқадиган, турли 
вилоятлардан  келган курсдошлар 
билан бирга таҳсил олишга муяссар 
бўлди. Курсдошларининг аксари 
ёзиш-чизишга  лаёқатли, журналист 
қаламкашлигининг мазмун-моҳияти, 
мақсадларини ҳар ҳолда ўша пайт-
нинг ёшлари даражасида тасаввур 
қиладиган, кейинчлик яхши журна-
лист бўлиб етишган Муҳаммаджон 
Обидов, Холмурод Алланазаров, 
Раъно  Зарипова, Бекпошша Хўжае-
ва, Комилжон Каримжонов сингари 
иқтидорли йигит-қизлар эдилар.  
Улар кейинчалик матбуотда, жамоат 
ишларида ғайратли, обрў-эътиборли 
ижодкор кишилар бўлиб танилдилар. 

Хуршиднинг ўсмирлик, ёшлик 
даврлари ҳақида гапирганда, бола 
бошидан маълум деган ибора узукка  
кўз қўйгандек ярашади. Ҳақиқатан,  
Хуршид ҳаёт йўли, тақдир ришталари 
ҳақида ўйлай бошлаган кезларда:  
“Мен ким бўламан?” демади. Са-
волни бу тарзда ўз олдига қўймади. 
У  ўзига ўзи: “Мен қандай бўламан?” 
деган кутилмаган саволни қўйди. Бу 
икки савол  ўртасида катта фарқ бор. 

Хуршиднинг ёшлик феъл-атворида 
кутилмаган нарсалар, кутилмаган 
фикрлар, кутилмаган қарашлар, ку-
тилмаган китобларга катта қизиқиш 
шаклланмоқда эди. “Мен қандай 
бўламан?” ҳам ўз олдига ташланган 
кутилмаган савол эди. Кўп китоблар, 
матбуот  ўқиганиданми, унда фавқу-
лодда фикрчанлик ўсиб, ажойиб-ға-
ройиб нарсаларга қизиқиш кучаярди. 
Журналист деганда у ҳаёт ва одам-
лар ҳақида ўткир, ҳаққонний ва жуда 
қизиқарли нарсаларни матбуотда 
ёзиб чиқадиган одамларни тушунар-
ди. Шу кутилмаган фикрданми, сағ-
бонлик йигитчанинг журналистикага 
меҳргиёси тушди. Ва уни универ-
ситет остонасига етаклаб келди. У 
йигит пайтини бекор лақиллаб ўтказ-
маган, ўзини журналист бўлишга та-
йёрлаган, журналистлар доиралари, 
давраларини қўмсаган, орзуларида 
қидирган эди. Университет таҳсилини 
муваффақиятли тугаллаб, “Фан ва 
турмуш” илм-фан журналига ишга 
кирди. Излаганга толе ёр дейилган-
дай, бу ерда етмишинчи йилларнинг 
ўрталарида ўз орзусида гавдлан-
тирган журналист ва олимларга дуч 
келди. Йирик олим журналистлар, 
жаҳонга машҳур кибернетик олим, 
журнал бош муҳаррири Восил Қобу-
лов билан танишди. Илк салмоқли 
интервьюсини академик Восил Қобу-
ловдан олди. Сўнг Асқад Мухтор бош 
муҳаррир бўлган “Гулистон” журнали-
да Хайриддин Султон, Маҳмуд Саъ-
дий, Эркин  Аъзам сингари пешқадам 
ёш қаламкашлар – Асқад Мухторнинг 
талантли шогирдлари, фикрчан ёш 
бўғин билан танишди. Уларнинг 
давраларида ижодий баҳсларда 

қатнашди. Ўзига тенгқур  талантли 
журналист, таржимон ва адиб Олим 
Отахон, кўплаб жасоратли ёш ижод-
корлар билан танишди ва шу қайноқ 
адабий-бадиий жабҳаларга кўкрак 
уриб, “Киёва қуёши” ва “Жажман” де-
ган ғалати ҳикояларини ёзиб қўйди. 
Эсимда бор, ўша пайтлар фикрчан 
танқидчи журналист дўстимиз Маҳ-
муд Саъдий ёш ёзувчининг ушбу 
илк асарларини жон-жаҳди билан 
мақтар, баҳсларда бўғилиб тала-
шар ва уларни ҳимоя қиларди. Илк 
кутилмаган ҳикоялари Хуршиднинг 
номини адабиёт аҳлларига танитди. 
Шу пайтлар Хуршид Дўстмуҳаммад 
Темур Пўлат, Саид Аҳмад, Ўткир 
Ҳошимов асарларини жуда севиб 
мутолаа қилди. Унга айниқса Темур 
Пўлатнинг бошқаларга ўхшамаган 
шаклдаги асарлари қаттиқ таъсир 
қилди. 

Темурнинг бадиий жозибадор 
услубини қизиқиб ўрганди. Унинг 
илк “Бозор” романи, “Куза”, “Катта 
кўча” сингари ғаройиб қиссаларида 
шу Темур Пўлат ижодига қизиқиш-
ларининг ўта баракали бадиий 
таъсирларини кузатиш  ва адиб 
ўзининг кутилмаган бадиий йўли, 
тасвир ва талқин воситаларига эри-
шаётганлигини таҳлилдан ўтказиш 
ўқувчилар ва адабиётшунослар 
учун ғоятда мароқли ижодий иш-
дир. Хуршид Дўстмуҳаммад “Фан 
ва турмуш”. “Ёш куч”, “Ҳуррият” 
газета-журналларида ишлаган пайт-
ларида Ўткир Ҳошимов қаторида 
(ахир Ўткир Ҳошимов ҳам газетада 
шаклланган, баъзан шафқатсиз, за-
монани титратадиган мақоланавис 
эди-да!) ёниб-куйиб публицистик 

мақолалари билан тез-тез чиқа бош-
лади. Унинг мақолалари фалсафий 
ҳаётий теранлиги билан ажралиб 
турар ва фалсафий чуқурлиги билан 
Ўткирнинг мақолаларини қайси бир 
томондан тўлдириб турарди. Унинг 
публицист сифатида жон куйдириб 
ижод қилиши  кўп ўтмай публицис-
тик илмий таҳлиллар билан бойий 
бошлади. Хуршид Дўстмуҳаммад 
даврнинг жуда долзарб маънавий, 
маърифий, экологик муаммоларини 
кўтарган асарларни таҳлил қилиб, 
қатор тадқиқотлар яратди. Шу со-
ҳада докторлик ёқлади. Ўз бадиий 
ижодини илмий йўналиш билан тенг 
олиб борди. Унинг бадиий тасвир 
ва услуб соҳаларидаги самарадор 
изланишлари Темур Пўлатов асар-
ларига қизиқишдан Кафка, Камю, 
Жойс сингари буюк модерн адибла-
ри ижодиёти томон аста-секин ўсиб 
чиқди. Бу борада у Назар Эшонқул, 
Аҳмад Аъзам, Тоғай Мурод, Омон 
Мухтор сингари адибларга ҳам-
дам, ҳамқадам, ҳаммаслак бўлди. 
Унинг қисса, роман, ҳикоялари ва 
ҳатто публицистик асарлари ҳам 
кутилмаган шакл изланишлари ва 
қирралари билан замондошлари-
нинг эътиборини тортди. Хуршид 
Дўстмуҳаммад адиб, публицист, 
журналист сифатида ҳамма вақт 
оригинал шаклни афзал ўринга 
қўяди. Оригинал, ўқувчи ва ёзувчи 
учун қизиқарли шакл топилганда 
воқеа, сюжет ўз чинакам гўзаллик 
либосига эга бўлади, деб ишонади 
адиб. Унинг барча ранг-баранг асар-
лари мана шу кредонинг акс-садоси 
эканлиги, ёзувчи ёшлик чоғларида 
ўзи учун кашф этган кутилмаганлик, 

фавқулоддалик мезонларига ижод-
да  ва ҳатто жамоат ишларида ҳам 
доим риоя қилиб келганлигини  бел-
гили тарзда айтса бўлади. Адибнинг 
кейинги “Ёлғизлик”, “Сизиф”, “Ижод 
кўнгил мунавварлиги” каби асарла-
ри, янги эълон қилинаётган “Ўйин” 
романи шундан дарак беради. Ва 
ўз бадиий ҳаётий принципларини 
қанчалар изчиллик билан муттасил 
чуқурлаштириб борганлигидан  гу-
воҳлик беради.

Хуршид Дўстмуҳаммад жуда 
катта изланиш потенциалига эга 
ижодкор сифатида икки аср одам-
ларининг бадиий манзараларини 
янги шакллар топиб жонлантирди.
Унинг эллик йил мобайнида олиб 
борган кенг кўламдаги изланиш-
лари янги дунё одамлари учун 
инсон санъаткорлиги миқёсларига 
кўра, худди оҳанграбодек таъсир 
кўрсатади. Биз ушбу мақола устида 
ишлаётган пайтимизда ташқаридан 
қувончли хабар келди. Янги йили-
миз арафасида Тошкентдаги “Янги 
аср авлоди” нашриёти адибнинг 
тўрт томлик асарлари жилдларини 
мухлисларга тақдим этмоқда. Ушбу 
жуда гўзал ишланган ва тайёр-
ланган нашрга Хуршид Дўстму-
ҳаммаднинг ҳикоялари, қиссалари, 
романлари, публицистик асарлари 
ва уларга олимлар, ўқувчиларнинг 
аксу садолари жамланган. Ғоятда 
гўзал ҳол ва улуғ таҳсинларга  ло-
йиқ иш! Адибнинг илҳом қайноқлари 
нафосат оламларида жўш урсин 
ҳамда Ренессанс равнақига алп 
қомат ёзиб хизмат қилсин.

Иброҳим ҒАФУРОВ

ÈÇËÀÍÈØËÀÐ Î²ÀÍÃÐÀÁÎÑÈ
Хуршид Дўстмуҳаммад – адиб, журналист, жамоатчи

